
2024-YIL — YOSHLAR VA BIZNESNI QO`LLAB-QUVVATLASH YILI
1991-yil 1-yanvardan chiqa boshlagan

O‘zbekiston —  
kelajagi  
buyuk  
davlat

Muloqot

Qo‘shma loyihalarni amalga oshirish 
yuzasidan fikr almashildi

BMT Ayollar holati bo‘yicha komissiyasining 
68-sessiyasida ishtirok etish uchun Nyu-York 
shahrida bo‘lib turgan Oliy Majlis Senati Raisi Tanzila 
Norboyeva Birlashgan Arab Amirliklari Gender tenglik 
kengashi vitse-prezidenti Mona G‘anem Ol Marriy bilan 
uchrashdi.

Ma’lumki, keyingi yillarda 
O‘zbekiston va BAA o‘rtasida 
k o ‘ p  q i r r a l i  h a m k o r l i k 
munosabatlari yangi bosqichga 
ko‘tarildi. Prezidentimizning 
bu davlatga rasmiy tashrifi 

ikki mamlakatning do‘stl ik 
hamda sheriklik munosabatlari 
tarixida yangi sahifa ochdi 
va keng qamrovli hamkorlikni 
kengaytirishga kuchli turtki 
berdi. 

M u l o q o t  c h o g ‘ i d a 
B a r q a r o r  r i v o j l a n i s h 
m a q s a d l a r i g a  e r i s h i s h , 
xalqaro reyt inglar,  davlat 
b o s h q a r u v i ,  x o t i n - q i z l a r 
huquq la r i n i  kengay t i r i sh 
va  ayo l la r  tadb i rkor l ig in i 
r i v o j l a n t i r i s h  m a s a l a l a r i 
bo‘yicha qo‘shma loyihalarni 
amalga oshirish yuzasidan 
fikr almashildi. 3

Qonunchilik palatasi qo‘mitalarida

SAYLOV TIZIMI —  
YOSHLAR NIGOHIDA

Oliy Majlis Qonunchilik palatasining Korrupsiyaga qarshi kurashish va sud-huquq 
masalalari qo‘mitasi tomonidan “Yangi saylov tizimi — yoshlar nigohida” mavzuida seminar 
o‘tkazildi.

Deputat lar,  quyi  palataning Yoshlar 
masalalari bo‘yicha komissiyasi va Yoshlar 
par lament i  a ’zolar i ,  s iyosiy part iyalar 
mas’ullari qatnashgan tadbirda keyingi yillarda 
mamlakatimiz saylov qonunchiligiga kiritilgan 
muhim o‘zgartishlar hamda saylovlarni 
yuqori saviyada o‘tkazishda yoshlarning faol 
ishtirokini ta’minlash masalalari muhokama 
qilindi.

Q a y d  e t i l g a n i d e k ,  m i l l i y  s a y l o v 
qonunchiligimiz umume’tirof etilgan xalqaro 
prinsip va normalarga to‘la mos holda huquqiy 
jihatdan yanada rivojlantirildi, saylovchilarning 
va saylov jarayoni  isht i rokchi lar in ing 

huquqiy kafolatlari kuchaytir i ldi hamda 
say lov  va  re fe rendum o ‘ tkaz ishn ing 
ochiqligi, shaffofligining huquqiy asoslari 
mustahkamlandi. Xususan, Prezidentimiz 
tomon idan  2023 -y i l  18 -dekab r  kun i 
imzolangan “O‘zbekiston Respublikasining 
ayrim qonun hujjatlariga saylov va referendum 
o‘tkazish tartibini yanada takomillashtirishga 
qaratilgan o‘zgartirish va qo‘shimchalar 
kiritish to‘g‘risida”gi Qonun parlament hamda 
mahalliy vakillik organlari faoliyatida siyosiy 
partiyalarning rolini yanada kengaytirishga 
qaratilgani bilan ahamiyatli bo‘ldi. 4

BU YIL IQTISODIYOTIMIZDA 
HAYOTIY UYG‘ONISH VA YUKSALISH YILI BO‘LADI

Prezident Shavkat Mirziyoyev 14-mart kuni Sirdaryo viloyatining Sayxunobod tumaniga tashrif buyurib, 
aholining yashash sharoitlari bilan tanishdi.

Safar asnosida davlatimiz rahbari 
O‘zbekiston musulmonlari idorasi raisi, 
muftiy Nuriddin Xoliqnazarov bilan samimiy 
suhbatlashdi. Muloqotda diniy-ma’rifiy 
yo‘nalishlardagi ishlar, muborak Ramazon 
oyining fazilatlari haqida so‘z bordi.
Ma’lumki, 11-mart kuni butun islom ummati 
qatori yurtimiz musulmonlari ham bu 
qutlug‘ oyni xursandchilik bilan kutib oldilar. 
Ro‘zadorlar mamlakatimizdagi tinchlik 
va farovonlik sharofatidan ibodatlarini 
emin-erkin ado etmoqda, buning uchun 
Al loh taologa cheksiz shukronalar 
aytmoqda. Masjidlarda Qur’oni karim 
xatm etilib, xalqimizga osoyishtalik, 
fayzu baraka tilab duolar qilinmoqda.

Muftiy bu ulug‘ ayyomda sabr-qanoat, 
xayru saxovat fazilatlari ziyoda bo‘lishini, 
yurtdoshlarimiz buni his qilib, savob 
amallarni ko‘p qilayotganini aytdi.

Prezidentimiz bu oyni yuksak darajada 
o‘tkazish, yurtimizdagi tinchlikni qadrlash 
va mehr-oqibat muhitini mustahkamlash 
bo‘yicha o‘z fikrlarini bildirdi. Inson qadrini 
ulug‘lash maqsadiga muvofiq, xalqimiz 
manfaatlarini ta’minlash, muhtoj insonlarni 

qo‘llab-quvvatlash davom ettirilishini aytdi.
Tadbirkorlikni rivojlantirish, tomorqa va 

uy xo‘jaliklaridagi imkoniyatlarni to‘liq ishga 
solish orqali qishloq aholisi turmushini 
yuksa l t i r i sh  muh iml ig i  ta ’k id land i . 
Yoshlarni bilim-ma’rifatli va vatanparvar 
e t ib  ta rb iya lash ,  u la rn i  o ‘q ishga , 
mehnatsevarlikka undashning ahamiyati 
haqida suhbatlashildi.

Dastlab tumandagi Ittifoq mahallasida 
t o m o r q a  v a  u y  x o ‘ j a l i k l a r i d a g i 
imkoniyatlarni to‘liq ishga solish orqali 
ahol i  daromadlarini  oshir ish chora-
tadbirlari bo‘yicha videoselektor yig‘ilishi 
o‘tkazildi.

Unda Qoraqalpog‘iston Respublikasi 
va viloyatlar rahbarlari, 208 ta tuman va 
shahar hokimlari, ularning o‘rinbosarlari, 
banklar va mahallalar vakillari qatnashdi. 
Davlat imiz rahbar i  odamlar yaxshi 
yashashga intilayotgani, ularga mablag‘ 
va ko‘mak berib, daromad manbai yaratish 
zarurligini ta’kidladi.

— Tadbirkorlik, bandlik, kambag‘allikdan 
chiqarishga katta mablag‘lar ajratyapmiz. 
“Mahalladagi yettilik”ni nima uchun tashkil 

qildik, kambag‘allikdan chiqarish tizimini 
nimaga xonadongacha ol ib bordik? 
Maqsadimiz — tomorqani  ish lat ib , 
xonadonda ishlab chiqarish qilib, ko‘chada 
xizmatlarni ko‘paytirib, har sotixdan 1-2 
million so‘m daromad topishga o‘rgatish, 
— dedi davlatimiz rahbari. 

Lekin Sayxunobodda natijalar bunday 
emas. Qishloq xo‘ jal igi ,  quri l ish va 
investitsiyaning tumandagi tizimi yetarlicha 
ishlamayapti, tadbirkorlik o‘smayapti.

Shu bois Sirdaryo viloyati hokimining 
birinchi o‘rinbosari, Sayxunobod tumani 
hokimi va boshqa bir qator rahbarlar 
vazifasidan ozod qilindi.

Yig ‘ i l i shda  Sayxunobod  tuman i 
misolida hududlardagi muammolar va 
foydalanilmayotgan imkoniyatlar ko‘rsatib 
o‘tildi.

Xususan, davlat tomonidan banklarga 
ka t t a  r esu rs  a j r a t i l yap t i .  O ‘ t gan 
yi l i  mahal ladagi  tadbirkor l ik  uchun 
Sayxunobodga 120 milliard so‘m berilgan. 
Tuman tadbirkorlari soliqdan 85 milliard 
so‘mlik imtiyoz olgan.

Lekin buning samarasi shunga yarasha 

emas. Xususiy sektorda yaratilgan rasmiy 
ish o‘rni bor-yo‘g‘i 968 taga ko‘paygan. 
2023-yilda tumanda 167 ta yangi tadbirkor 
paydo bo‘lgan bo‘lsa, shuning yarmi hali 
ish boshlamagan.

Banklar faqat qaytimni o‘ylab, oson yo‘l 
bilan resurslarni doimiy mijoziga beryapti. 
“Men ham tadbirkor bo‘lay, mahallada ish 
o‘rni yaratay”, degan oddiy odamlar chetda 
qolib ketyapti. Kambag‘allikni yo‘qotish 
uchun ularga tayyor loyiha berilmayapti.

O‘tgan yi l i  Sayxunobodda sanoat 
hajmi ham o‘smagan. 19 ta mahalladan 
16 tasida yuqori  qo‘shi lgan qiymat 
yaratadigan birorta ishlab chiqarish 
yo‘q. Tayyor infratuzilmasi bor 16 ta bino 
va inshoot sotilmay turibdi. Xomashyo 
tayyorlash, borini qayta ishlash, odamlarni 
mahsulot ishlab chiqarishga o‘rgatish va 
kooperatsiya qilish bo‘yicha tashabbuslar 
yo‘q.

Tumanning eng katta zaxirasi ham, 
imkoniyati ham — yer. Sayxunobod aholi 
tomorqasi 20 sotixdan ortiq bo‘lgan 26 ta 
tumandan biri. Tomorqalarda asosiy ekin 
beda bilan makka bo‘lib qolgan. Sarxil 

meva-sabzavotlar yetishtirib, daromad 
olish, eksport qilish yo‘lga qo‘yilmagan.

Sayxunobodning 19 kilometr hududidan 
Sirdaryo oqib o‘tgani uchun “suv tekin” 
degan tushuncha o‘rnashib qolgan. Atigi 
22 foiz yerlarda suv tejovchi texnologiyalar 
joriy qilingan. Sholichilik fermer xo‘jaliklari 
yerlari lazerli tekislanmagan. Kanallarni 
betonlash rejasi to‘ l iq bajari lmagani 
oqibatida 9 ta mahalladagi 5 ming gektar 
yerga suv kam boryapti.

Yig‘ilishda bu muammolarni hal etish va 
ishsizlikni kamaytirish choralari muhokama 
qilindi.

Avvalo, Sayxunoboddagi 17 mingta 
xonadondagi tomorqani ishga solish, 
kichik sanoat va xizmatlarni yo‘lga qo‘yish 
orqali aholini daromadli qilish vazifasi 
qo‘yildi. Buning uchun banklar hokim 
yordamchilari bilan birga 19 ta mahalla va 
794 ta ko‘chani nomma-nom bo‘lib olib, 
drayver yo‘nalishlardan kelib chiqib, har 
biriga texnik iqtisodiy asos ishlab chiqadi.

Sayxunobodda ilk bor yangi tajriba 
qilinib, 19 ta mahallaning har biriga 
bittadan minitraktor, 4 tadan motokultivator 

olib berildi. Endilikda hokim yordamchilari 
“1 sotix tomorqadan kamida 1-2 million 
so‘m daromad” degan mezon asosida 
aholi uchun biznes reja ishlab chiqadi. 
Mahalladagi agronomlar bilan birga, 
tomorqa yerlarini haydash va ekin ekish 
xizmatlarini ko‘rsatadi. Bu tajriba butun 
respublikada ommalashtiriladi.

Tomorqada yetishtirilgan mahsulotni 
so t ib  o l i sh  t i z im in i  yo ‘ lga  qo ‘y ish 
ham muhim masala. Shu maqsadda 
tumanda eksportga ko‘maklashuvchi 
korxona ochilib, ustaviga 1 milliard so‘m 
kiritiladi. Bu korxona 4 ming xonadonga 
serhosil qovoq, mosh, loviya, rozmarin, 
brokkoli, timyan urug‘larini yetkazadi, 
yet isht ir i lgan mahsulotni sot ib ol ib, 
eksport qiladi.

Bundan tashqari, mahallada sotib 
olishni yo‘lga qo‘ygan eksportchi, ilg‘or 
tadbirkorlarga 300 million so‘mdan 1 
milliard so‘mgacha grant beriladi.

Nigoh

Katta narsa uzoqdan yaxshiroq ko‘rinadi, deyishadi. Har kuni ro‘y beradigan 
katta-kichik voqealar rivojida biz ularning kelgusi taraqqiyotdagi ahamiyatiga 
to‘liq baho berish uchun yetarli vaqtimiz ham bo‘lmaydi. Bu holat esa bir necha 
yillar davomida terilib, keyin umumiy ko‘rinishga ega bo‘ladigan mozaikaga 
o‘xshaydi. Faqat muayyan bir vaqt o‘tgach, bugun bizga oddiy bo‘lib ko‘ringan 
ana shunday voqealarning ahamiyatini balki biz emas, avlodlarimiz tushunib 
yetishar. 

unday bir keng tarqalgan ibora bor: o‘zgarishlar davrida yashashdan 
Xudo asrasin, deydilar. Bu iboraning qanday kelib chiqqanini ham 
tushunish mumkin. Ya’ni ko‘pchilik odamlar ich-ichidan odatiy 
hayotdagi keskin o‘zgarishlardan cho‘chib turishadi. Ulardan 

qandaydir noaniq xavf-xatar yoki muammolarni kutishadi. Balki bu odatdagi 
qo‘rquvdir? Masalan, yangicha sharoitlarga tezda ko‘nika olmaslik, yo 
bo‘lmasa, yangi va ko‘pincha balandroq bo‘ladigan talablarga javob bera 
olmaslikdan qo‘rqishdir? Balki “Uzoqdagi quyruqdan yaqindagi o‘pka 
yaxshi”dir?!

Boshqa tomondan esa yangilikka, taraqqiyotga intilishning yo‘qligi 
turg‘unlikka olib keladi. Axir, yoningdagilar oldinga qarab siljisa-yu, sen 
istiqbolni o‘ylamay, avvalgi holatingda qolib ketsang... yaxshimi shu? Bu 
alohida bir kishi yoki bir necha yuz va hatto bir necha ming kishi uchun ham 
unchalik fojiali voqea emasdir. Lekin butun bir mamlakat miqyosiga ko‘chsa, 
buning oqibati ancha ayanchli bo‘ladi. U tezda boshqalardan ortda qolib 
ketadi, aholi uchun munosib turmush sharoitlarini yaratib bera olmay qoladi.

Sh

O‘zbekiston Respublikasi Prezidenti
 Matbot xizmati suratlari.

(Davomi 2-betda).

BU YIL  
IQTISODIYOTIMIZDA 

HAYOTIY UYG‘ONISH VA 
YUKSALISH YILI BO‘LADI
Tumandagi 19 ta mahallaning har 

birida 10 tadan xonadonda namunaviy 
intensiv bog‘ yaratiladi. Kooperatsiya 
asosida ularga eksportchilar bog‘lanib, 
2 ming tonnalik saqlash, saralash 
va qayta ishlash majmualari tashkil 
etiladi. Har bir namunaviy xonadon esa 
kelgusida qo‘ni-qo‘shnilarini ham bunga 
o‘rgatadi. Buning uchun hokim — bog‘ 
egasi — bank o‘rtasida uch tomonlama 
shartnoma tuziladi.

Mebel korxonalari uchun terak 
yetishtirish imkoniyati ham bor. Shu 
bois tumandagi 98 kilometr kanallar va 
drenaj tarmoqlari atrofidagi 100 gektar 
bo‘sh yerlar kooperatsiya asosida 500 
ta xonadonga terak ekish uchun bo‘lib 
beriladi.

Sayxunobodda sanoat usulida yiliga 
atigi 60 ming parranda yetishtirilyapti. 
Bu juda kam. Shu bois 4 ta yirik 
parrandachilik fermasi tashkil etilib, 
2 mingta xonadon bilan kooperatsiya 
yo‘lga qo‘yiladi. Natijada xonadonlarda 
yiliga 10 million parranda boqilib, 
qo‘shimcha 22 ming tonna parranda 
go‘shti yetishtirish mumkin bo‘ladi.

Shuningdek, Sirdaryo oqib o‘tadigan 
mahallalarda sun’iy havzalar qurib, baliq 
yetishtirishni ko‘paytirish, tomorqalarga 
uya tarqatib, asal eksportini yo‘lga 
qo‘yish vazifalari ko‘rsatib o‘tildi.

Chorvasini ko‘paytirish istagidagi 
oi lalarga 400 gektar yer ozuqa 
yetishtirish uchun beriladi. Oilaviy 
tadbirkorlik dasturi doirasida qoramol, 
qo‘y va echki olish uchun 33 million so‘m 
imtiyozli kredit garovsiz, naqd pulda 
beriladi. Bu orqali tumandagi 1,5 ming 
xonadonga chorvani ko‘paytirish uchun 
sharoit yaratiladi. Bunday mahallalarda 
sutni yig‘ish shoxobchalari ishga 
tushiriladi.

Xonadon la rda  k i ch i k  i sh lab 
c h i q a r i s h n i  t a s h k i l  q i l i s h g a 
ko‘maklashish zarurligi ta’kidlandi. 
Shu maqsadda tumanda tadbirkorlik 
infratuzi lmasini yaxshilashga 60 
milliard so‘m beriladi. Bo‘sh turgan 21 
ta inshootga investorlar jalb qilinib, 
foydalanishga kir i t i ladi. Farovon 
mahallasida 35 gektar maydonda kichik 
sanoat zonasi tashkil qilinib, kamida 
100 million dollarlik sanoat loyihalari 
boshlanadi.

Davlatimiz rahbari Sayxunobodda 
o‘tgan yili birorta ko‘p qavatli uy 
qurilmaganiga to‘xtalib, bu bo‘yicha 
mutasaddilarga ko‘rsatma berdi.

U m u m a n ,  b u  t i z i m  o r q a l i 
Sayxunoboddagi har bir mahalla, har bir 
ko‘cha, har bir xonadon qamrab olinishi 
ta’kidlandi. Mutasaddilarga ushbu yangi 
tizimni respublikaning barcha — 9 
ming 452 ta mahallasida yo‘lga qo‘yish 
topshirildi.

— Bu yil iqtisodiyotimizda hayotiy 
uyg‘onish va yuksalish yili bo‘ladi. 
Buning uchun joylardagi mutasaddilar 
fidoyilik bilan ishlab, hammani uyg‘otishi 
kerak, — dedi Shavkat Mirziyoyev.

Yig‘i l ishda hokimlar va sektor 
rahbarlari, iqtisodiy kompleks vakillari, 
mahalla raislarining hisobot va takliflari 
eshitildi.

Shundan so‘ng Prezident Shavkat 
Mirziyoyev Ittifoq mahallasidagi tomorqa 
va uy xo‘jaliklaridagi omilkorlik bilan 
tanishdi.

M a m l a k a t i m i z d a  d o l z a r b 
masalalardan biri — bandlik. Iqtisodiy 
islohotlar yoki hududiy dasturlar bo‘lsin, 
barchasining zamirida ish o‘rinlari 
ochish, aholi hayotini yaxshilash 
maqsadi mujassam.

Bularning natijasida so‘nggi yillarda 
2 million 400 ming aholi o‘zini o‘zi 
band qildi. Qariyb 2 million odam 
kambag‘a l l ikdan chiqar i ld i .  “20 
ming tadbirkor 500 ming malakali 
mutaxassis” dasturi doirasida 455 ming 
aholining bandligini ta’minlash bo‘yicha 
shartnomalar imzolandi. Mahallabay 
asosda 51 mingta mikro loy iha 
amalga oshirilib, 206 mingta yangi 
ish o‘rni yaratildi. Ishsiz fuqarolar 
“Ishga marhamat” monomarkazlarida 
zamonaviy kasb-hunar va xorijiy tillarga 
o‘qitilmoqda.

Joriy yi lgi davlat dasturida 5 
million aholining bandligini ta’minlash 
belgilangan. Shundan 2 milliondan 
ziyodi qishloq xo‘jaligi va tomorqachilik 
sohasiga to‘g‘ri keladi.

Shu y i l  7 -mar t  kun i  dav la t 
rahbari huzurida o‘tgan yig‘ilishda 
mahallalardagi imkoniyatlarni ishga 
solib, oilalarga daromad manbai 
yaratish tizimi muhokama qilingan 
edi. Bunda eng qulay va hammabop 
imkoniyat tomorqadan foydalanish ekani 
ta’kidlandi.

Prezidentimiz har doim mamlakat 
miqyosidagi dasturlarni, xayrli ishlarni 
eng og‘ir tumanlardan boshlash 
kerakligini aytadi. Bundan maqsad, 

(Davomi. Boshlanishi 1-betda). avvalo, o‘sha yerdagi sharoi tni 
yaxshilab, odamlarning og‘irini yengil 
qilish hamda shuning barobarida, 
bunday tumanlarda nimalar qilish 
mumkinligini amalda ko‘rsatishdir.

Sayxunobod tumani ham ana 
shunday og‘ir hududlardan biri. Mahalliy 
budjet xarajatining 60 foizi yuqori 
turuvchi budjetdan hal bo‘lyapti. Sababi 
tadbirkorlik o‘smayapti. Tumanda 2 
ming 400 nafar ishsiz bor. Kambag‘allik 
darajasi ham yurtimizdagi o‘rtacha 
ko‘rsatkichdan yuqori.

Tumandagi Ittifoq mahallasida 6 ming 
672 nafar aholi yashaydi. Uchta maktab, 
uchta bolalar bog‘chasi, poliklinika, 
o‘nlab tadbirkorlik va fermer xo‘jaliklari 
faoliyat yuritmoqda. Lekin bu bandlikni 
to‘liq ta’minlash uchun yetarli emas. 
Mehnatga layoqatli 100 kishi ishsiz. 
Xorijda ishlayotganlar, nogironligi 
bo‘lgan fuqarolar ham bor. O‘tgan yili 
aholini tadbirkorlikka jalb etish uchun 
140 ta loyihaga kredit berilgan. 137 
kishiga dehqonchilik qilish uchun uzoq 
muddatga yer ajratilgan.

Aslida, tuman aholisiga qo‘shimcha 
yer ajratish shart emas. Chunki 
Sayxunobod tomorqalar 20 sotix atrofida 
bo‘lgan 26 ta tumandan biri. Shundan 
ham to‘la foydalanilmayapti. Asosiy 
ekinlar beda bilan makka bo‘lib qolgan.

Jumladan, I t t i foq mahallasida 
umumiy tomorqa maydoni 185 gektar. 
Tumandan Sirdaryo oqib o‘tgani uchun 
suv ham yaxshi. Lekin sarxil mahsulotlar 
yetishtirib, ro‘zg‘orga baraka kiritish sust. 
Xususan, Farg‘ona vodiysi viloyatlarida 
6 sotix tomorqadan ol inayotgan 
daromad bu yerdagi katta tomorqalar 
mahsuldorligidan bir necha barobar 
ko‘p.

Shu bois Sayxunobod tomorqa 
va uy xo‘jaliklaridagi imkoniyatlarni 
to‘liq ishga solish bo‘yicha namunaga 
aylantirilmoqda.

O ‘ z b e k i s t o n  R e s p u b l i k a s i 
Prezidentining shu yil 5-martda qabul 
qilingan “Aholi xonadonlarida sanoat 
usulida mahsulot ishlab chiqarishni 
qo‘llab-quvvatlash hamda tomorqa va 
dehqon xo‘jaliklarida yangi zaxiralarni 
ishga solishga doir chora-tadbirlar 
to‘g‘risida”gi qarorida katta imkoniyatlar 
belgilandi. Jumladan, 2024-yilda 
eksportbop va serdaromad ekinlar 
ekish, aholining bu sohadagi bilim 
va ko‘nikmalarini oshirish uchun 54 
ta tumanda namunaviy o‘quv-tajriba 
maydonlari tashkil etilishi ko‘zda tutilgan. 

Shunday namunaviy tomorqalar 
Ittifoq mahallasida ham tashkil etildi. 
Davlatimiz rahbari ushbu xonadonlarni 
kirib ko‘rdi.

Masalan,  R iso la t  G‘u lomova 
xonadonining 14 sotix tomorqasida 
shu paytgacha sabzi, sarimsoqpiyoz 
ekilib, yerning o‘ttiz foiz imkoniyatidan 
foydalanilgan.

Hokimlik va mutasaddi tashkilotlar 
ko‘magida tomorqaga olma va tok 
ko‘chatlari, ularning orasiga turli 
ko‘katlar ekildi. Bunga qo‘shimcha 
tovuq, quyon, asalari va sog‘in sigir 
boqish yo‘lga qo‘yildi.

Bugun yurtimizda yoqilg‘isiz isiydigan 
issiqxonalar barpo qilish ommalashib 
boryapt i .  Davlat imiz rahbari  bu 
tajribani ma’qullab, ularni ko‘paytirish, 
dehqonlarga tayyor holda qurib berish 
zarurligini aytgan edi. Risolat aya 
xonadoniga ham ikki sotixli issiqxona 
qurib berildi. Unga 30 tup limon, qator 
oralarida esa pomidor va qulupnay 
ekildi. 

Davlat imiz rahbari shu yerda 
tomorqa egalari, mahalla faollari bilan 
suhbatlashdi.

— Xalqimiz o‘z hayotida sezishi 
uchun hamma ishlarni mahallada tashkil 
qilyapmiz. Endi davlat idoralarining 
butun imkoniyatlarini har bir ko‘chaga, 
xonadonga olib kiramiz. Masalan, 
mahallaga biriktirilgan bank mablag‘ 
ber ish bi lan birga odamlarning 
dunyoqarashini ham o‘zgartiradi. 
Maqsadimiz xalqning daromadini 
oshirish, boy qilish. Albatta, oson 
bo‘lmaydi. Bu mashaqqatli mehnat, 
tinimsiz izlanish, yangi-yangi g‘oyalar 
degani. Lekin bajarsa bo‘ladi. Mezon 
bitta — iqtisodiy kompleks xalqning 
dardi bilan yashaydi, — dedi Prezident.

Mahalla faollari aholi, umuman, 
sayxunobodliklar tomorqadan bunday 
keng foydalanishga katta qiziqish 
bildirayotganini aytishdi. Mutasaddilar 
bu tajribani kengaytirishga, tomorqa 
egalariga ko‘maklashib, mahallalarni 
ishsizlikdan xoli qilishga va’da berdi.

Prezident shu yerda ommaviy 
axborot  vos i ta lar i  vak i l la r in ing 
savollariga javob berdi. 

Shu bilan davlatimiz rahbarining 
Sirdaryo viloyatiga tashrifi yakunlandi.

Ziyodulla JONIBEKOV,
Ikrom AVVALBOYEV,

O‘zA muxbirlari.

To‘g‘ri, ulkan inqilobiy yo‘l bilan 
amalga oshiriladigan o‘zgarishlar 

hech kimga ham kerak emas. Lekin 
evolyutsion rivojlanish yo‘li, aniq maqsadli 
va izchil o‘tkaziladigan, asosiysi — samarali 
islohotlar orqali oldinga intilish insoniyat 
tarixida isbotlangan qonuniyatdir.

O ‘zbek is ton ham ana shunday 
taraqqiyot yo‘lini tanladi. Yangilanish 
jarayoni milliy iqtisodiyotni rivojlantirish, 
ijtimoiy masalalarni hal etish va aholining 
turmush darajasini oshirishni ta’minlamoqda. 
Jumladan, siyosiy islohotlar davlat 
boshqaruvi tizimini takomillashtirdi, xorijda 
qurolli to‘qnashuvlar ro‘y berayotgan va 
ijtimoiy muammolar kuchaygan bir sharoitda 
mamlakatimizning xalqaro maydonda 
munosib o‘rin egallashiga xizmat qildi. 
Iqtisodiy islohotlar esa ishlab chiqarishning 
barcha tarmog‘ini modernizatsiyalash va 
rivojlantirish, aholi daromadlarini ko‘paytirish 
uchun sharoit yaratdi. Ijtimoiy sohadagi 
islohotlar-chi? Ular o‘zbekistonliklarning 
turmush darajasini ko‘tarish, aholining kam 
ta’minlangan qatlamini qo‘llab-quvvatlashga 
olib keldi. 

Shu asosda islohotlar jarayoni uzluksiz 
davom etmoqda. Negaki, har doim 
takomillashtirishni talab qiluvchi yo‘nalishlar, 
hal etishni hayotning, davrning o‘zi taqozo 
qiladigan masalalar yuzaga chiqadi.

Bugungi kunda biz yangi O‘zbekistonni 
bunyod etish bo‘yicha dolzarb ishlar bilan 
bandmiz. Mamlakatimiz rahbariyati uning 
eng yaqin davrga, o‘rta va uzoq muddatga 
mo‘ljallangan vazifalarini aniq belgilab 
bergan.

Taraqqiyotning to‘liq manzarasi alohida 
voqea-hodisalardan iborat bo‘lgani holda, 
ularning har biri mamlakatning kelgusi rivoji 
sari yo‘naltirilmoqda. 

O‘zbekiston bilan 
hamkorlikka qiziqish katta

Yangi tahrirdagi Konstitutsiyamizning 
18-moddasida “O‘zbekiston Respublikasi 
davlatlar va xalqaro tashkilotlar bilan 
ikki va ko‘p tomonlama munosabatlarni 
har taraflama rivojlantirishga qaratilgan 
tinchliksevar tashqi siyosatni amalga 
oshiradi”, degan qoida belgilab qo‘yilgan. 
Shunday ekan, davlat imiz ko‘plab 
mamlakatlar bilan samarali hamkorlik qilgan 
holda, ushbu moddani aniq chora-tadbirlar 
bilan mustahkamlab kelyapti. 

Birinchi galda MDH mamlakatlari 
bilan hamkorlikni ko‘rsatib o‘tish mumkin. 
Davlatimiz ular bilan bir necha o‘n yillar 
davomida birgalikda rivojlanib kelgan, 
jumladan, umumiy xo‘jalik-iqtisodiy aloqalar 
asosida, keyingi yillarda esa — mustaqillikka 
erishgan davlatlar bilan o‘zaro manfaatli 
kelishuvlar asosida. Hamdo‘stlik doirasida 
O‘zbekiston har doim yangidan-yangi 
qo‘shma loyihalar bo‘yicha tashabbus 
ko‘rsatib kelmoqda.

Prezident Shavkat Mirziyoyev o‘tgan 
yili oktabrda MDH sammitida so‘zlagan 
nutqida Hamdo‘stlik doirasidagi o‘zaro 
manfaatli hamkorlikni yanada kengaytirish 
bo‘yicha qator tashabbuslarni ilgari surgan 
edi. Ular orasida quyidagi takliflar bor: 
ko‘p tomonlama hamkorlikning yangi 
uzoq muddatli kun tartibini ishlab chiqish 
maqsadida MDH mamlakat lar in ing 
yetakchi tahlil markazlari va ekspertlarining 
konferensiyasini tashkil etish; tashkilot 
makonida istisno va cheklovlarsiz to‘laqonli 
erkin savdo hududini shakllantirish; o‘zaro 
investitsiyalarni rag‘batlantirish va loyihalarni 
ilgari surish bo‘yicha qo‘shimcha chora-
tadbirlar majmuini ishlab chiqish; MDH 
mamlakatlarining Sanoat kooperatsiyasi va 
innovatsion ishlanmalari forumini o‘tkazish; 
Oziq-ovqat xavfsizligi sohasidagi hamkorlik 
bo‘yicha yangilangan dasturni hamda 
Agrosanoat majmuidagi kooperatsiyaning 
asosiy yo‘nalishlari to‘g‘risidagi bitimni 
tayyorlash; hududlararo hamkorlikni 
faollashtirish bo‘yicha “Yo‘l xaritasi”ni 
tayyorlash; transport jihatidan o‘zaro 
bog‘liqlikni kuchaytirish, yo‘lovchi va yuk 
tashishni ko‘paytirish.

Mamlakatimiz MDH doirasidagi ko‘p 

tomonlama hamkorl ikdan tashqar i , 
Hamdo‘stlikka a’zo davlatlar bilan o‘zaro 
faol ikki tomonlama aloqalarni ham yo‘lga 
qo‘ygan. Misol uchun, Rossiya Federatsiyasi 
bilan sanoat, energetika, transport, 
kimyo va farmatsevtika yo‘nalishlarida 
qo‘shma loyihalar amalga oshirilmoqda. 
Kooperatsiya aloqalari davlatlararo darajada 
ham, mintaqalar o‘rtasida ham rivojlanib 
bormoqda. Birgina o‘tgan yili oktabrda 
Qozon shahrida bo‘lib o‘tgan O‘zbekiston 
va Rossiya o‘rtasidagi mintaqalararo 
hamkorlikning uchinchi forumi doirasida 
3,5 milliard dollarlik bitim va shartnomalar 
imzolandi. 

Shu bilan birga, ko‘p o‘n yill iklar 
davomida savdo-iqtisodiy aloqalarni davom 
ettirib kelayotgan mamlakatlar bilan bir 
qatorda, O‘zbekiston boshqa davlatlar 
bilan ham faol hamkorlik qilmoqda. Bunga 
O‘zbekiston — Xitoy Xalq Respublikasi 
munosabatlari yorqin misol bo‘la oladi. 
Keyingi yillarda bu borada ulkan o‘zgarishlar 
ro‘y berdi. Iqtisodiy tadqiqotlar va islohotlar 
markazi ma’lumotlariga ko‘ra, keyingi 
yillarda O‘zbekiston iqtisodiyotiga kiritilgan 
Xitoy investitsiyalari hajmi besh baravar 
ortgan, qo‘shma korxonalar soni uch 
baravar ko‘payib, 2,4 mingdan oshgan, 
jamg‘arilgan XXR investitsiyalari 14 milliard 
dollarga yetgan. 2023-yil yakunlariga ko‘ra, 
Xitoy savdo aylanmasi hajmi bo‘yicha 
O‘zbekistonning savdo hamkorlari orasida 
birinchi o‘rinni, eksport hajmi bo‘yicha esa 
ikkinchi o‘rinni egalladi. 

Keyingi yetti yilda O‘zbekistonning 
Xitoy bilan savdo aylanmasi deyarli uch 
baravar, ya’ni 4,8 milliarddan 13,7 milliard 
dollargacha ortgan. Ikki davlat yetakchilari 
yillik savdo aylanmasini 20 milliard dollarga 
yetkazish maqsadini belgilab olishdi. Ayni 
vaqtda O‘zbekistonda Xitoy investitsiyalari 
hisobidan energetika, jumladan, qayta 
tiklanuvchi energetika, avtomobil va 
elektrotexnika sanoati sohalarida muhim 
loyihalar ro‘yobga chiqarilmoqda. 

Mamlakatimiz milliy iqtisodiyotni yanada 
rivojlantirish uchun boshqa davlatlar 
bilan savdo-iqtisodiy aloqalarni xalqaro 
tashkilotlar va dasturlar doirasida yanada 
kengaytirish hamda chuqurlashtirish 
bo‘yicha barcha imkoniyatdan faol 
foydalanmoqda. 

Masalan, hamkorlikni rivojlantirishda 
Turkiy davlatlar tashkiloti samarali maydon 
bo‘lib xizmat qilyapti. Turkiy davlatlar 
tashkiloti Davlat rahbarlari kengashining 
o‘tgan yili noyabrda Ostona shahrida 
bo‘lib o‘tgan majlisida muhim masalalar 
qatorida Turkiy taraqqiyot bankini tashkil 
etish ishlarini ham faollashtirish, ushbu 
moliya muassasasini Toshkent shahrida 
joylashtirish masalasi ham muhokama 
qilindi. Bu esa davlatlarimiz o‘rtasida 
sanoat kooperatsiyasini kuchaytirish va yirik 
sarmoyaviy loyihalarni amalga oshirishga 
xizmat qiladi.

O‘zbekiston Prezidenti Turkiy davlatlar 
savdo hamkorligi tadqiqot markazini 
tashki l  et ish bo‘y icha boshlangan 
amaliy ishlarni to‘liq ma’qullab, markaz 
imkoniyatlaridan unumli foydalangan 
holda, birgalikda savdo to‘siqlarini bartaraf 
etish, eksport-import hajmini ko‘paytirish 
bo‘yicha yangi mexanizmlarni keng joriy 
qilish, elektron savdo platformalarini 
rivojlantirishga qaratilgan aniq chora-
tadbirlarni amalga oshirish zaruratiga 
e’tibor qaratdi. Global logistika zanjirlari va 
transport yo‘laklarini rivojlantirish hamda 
diversifikatsiya qilish, yagona tranzit 
tarmog‘ini shakllantirish masalalari dolzarb 
ahamiyatga ega ekani ham ta’kidlandi. 
Bu borada davlatimiz rahbari O‘rta koridor 
salohiyatini kengaytirish, qo‘shimcha ko‘p 
tarmoqli yo‘nalishlarni, jumladan, Xitoy, 
Janubiy Osiyo va Yevropa bozorlariga 
mamlakatlarimiz orqali o‘tadigan koridorlarni 
rivojlantirish hamda transport xizmatlarini 
raqamlashtir ish choralar ini  qo‘ l lab-
quvvatladi. 

Oradan ko‘p o‘tmay Shavkat Mirziyoyev 
Boku shahrida BMTning Markaziy Osiyo 
davlatlari iqtisodiyotlari uchun maxsus 
dasturi (SPEKA) birinchi sammitida ishtirok 

etdi. O‘zbekiston Prezidenti o‘z nutqida 
dastur doirasida tijorat, kommunikatsiya, 
transport va logistika, raqamlashtirish, 
energetika, suv resurslari, ekologiya, 
gender tengligi va boshqa sohalarda amaliy 
hamkorlikni kengaytirishga qaratilgan 
loyihalar hayotga tatbiq etilganini qayd 
etdi, shuningdek, savdoni soddalashtirish 
va innovatsion rivojlanish strategiyalarini 
qabul qilish bo‘yicha SPEKA doirasidagi 
mintaqaviy hamkorlikni yanada kuchaytirish 
yuzasidan qator amaliy tashabbuslarni ilgari 
surdi.

Mintaqaviy savdoni rag‘batlantirish 
maqsadida davlatimiz rahbari mavjud 
to‘siqlarni bartaraf etish va eksport-import 
operatsiyalarini texnik tartibga solish 
choralarini uyg‘unlashtirish borasida 
jahondagi eng ilg‘or tajriba va amaliyotlarni 
joriy etishni nazarda tutadigan qo‘shma 
harakatlar rejasini ishlab chiqish maqsadga 
muvofiqligini ta’kidladi.

Ushbu choralarning qabul qilinishi, 
Prezidentimizning fikricha, davlatlarimiz 
o‘zaro savdo aylanmasini 2030-yilga borib 
100 milliard dollarga, uning tarkibidagi 
sanoat mahsulotlari ulushini esa 70 foizga 
yetkazish imkonini beradi. Shuningdek, 
“yashil” iqtisodiyot, innovatsiyalar, yuqori 
texnologiyalar, logistika, muqobil energetika, 
“aql l i ”  qishloq xo‘ jal igi ,  zamonaviy 
ijtimoiy infratuzilmani yaratish va boshqa 
sohalardagi yirik loyihalarni qo‘llab-
quvvatlash maqsadida SPEKAning Maqsadli 
jamg‘armasini tashkil etish va uning amaliy 
ishini yo‘lga qo‘yish muhimligi qayd etildi.

Yuqorida ko‘rsatib o‘tilgan misollardan 
tashqari,  davlatimiz rahbariyatining 
Taraqqiyot strategiyasidagi ustuvor 
maqsadlardan birini ro‘yobga chiqarish 
bo‘yicha ishlarini, xususan, Janubiy 
Osiyo, Yaqin, O‘rta Sharq va Afrikadagi 
hamkorlarimiz — Saudiya Arabistoni, BAA, 
Kuvayt, Qatar, Pokiston, Hindiston, Eron 
bilan savdo-iqtisodiy aloqalarni yanada 

kengaytirish bo‘yicha maqsadli choralarini 
qayd etish joiz. 

Xorijiy davlatlar va xalqaro tashkilotlar 
bilan diplomatik aloqalar doimiy ravishda 
kengayib va chuqurlashib bormoqda. 
Shu yerda savol tug‘iladi: nima uchun 
tobora ko‘proq mamlakatlar O‘zbekiston 
bilan hamkorlikni rivojlantirmoqda, axir, 
yaqingacha mamlakatimizga nisbatan 
bunday qiziqish bildirishmayotgan edi-ku. 
Buning omillari ko‘p. Lekin ko‘pgina xalqaro 
ekspertlar ta’kidlashicha, birinchi galda 
shu narsa rol o‘ynayaptiki, O‘zbekiston 
rahbariyati tinchliksevar siyosatni faqat 
deklaratsiya qilmaydi, balki uni amalga 
oshiradi. O‘zbekistonda ijtimoiy barqarorlik 
hukmron, samarali islohotlar hisobiga 
milliy iqtisodiyotning o‘sishi ta’minlangan, 
mamlakat intilayotgan aniq maqsadlarni o‘z 
Taraqqiyot strategiyasida belgilab olgan. 
U istiqbolli loyihalarni ilgari suradi. Xorijiy 
sarmoyadorlarni bu loyihalarda o‘zaro 
manfaatli asosda ishtirok etishga taklif 
qiladi. Ularga barcha darajada, jumladan, 
davlat darajasida har tomonlama ko‘mak 
ko‘rsatadi. 

Davrdan ortda qolmay
Xalqaro hamkorl ikni r ivoj lantir ish 

O‘zbekistonda istiqbolli investitsiyaviy 
loyihalarni amalga oshirishga ham ijobiy 
ta’sir ko‘rsatmoqda. 

— Yangi O‘zbekiston dunyodagi yetakchi 
davlatlar uchun jozibador va ishonchli 
hamkorga, Markaziy Osiyo esa xalqaro 
sarmoyadorlar uchun strategik imkoniyatlar 
mintaqasiga aylandi, — deb hisoblaydi 
Yevroparlament deputati Fabio Kastaldo.

D a r h a q i q a t ,  m a m l a k a t i m i z d a 
global miqyosdagi loyihalar ro‘yobga 
ch iqar i lmoqda.  2021-y i l  dekabrda 
Qashqadaryo viloyatining G‘uzor tumanida 
“Uzbekistan GTL” zavodining ochilish 
marosimi bo‘lib o‘tdi. Prezident Shavkat 
Mirziyoyev ushbu tadbirdagi nutqida aytib 

o‘tganidek, bunday ulkan majmuaning 
qurilishi keyingi yillarda mamlakatimizda 
sanoat rivojini sifat jihatdan yanada yuqori 
bosqichga olib chiqish bo‘yicha amalga 
oshirayotgan siyosatimiz nati jasidir. 
Siyosatki,  u O‘zbekistonda amalga 
oshirilayotgan keng ko‘lamli islohotlarning 
umumiy maqsadiga qaratilgan.

Ularning asosiy yo‘nalishlari esa bugungi 
tez o‘zgarayotgan davr talablariga g‘oyat 
mos tushadi. Bugun xalqaro maydonda 
shunday masalalar paydo bo‘lyaptiki, har 
qaysi davlat ularni hal qilmay turib, o‘z 
nufuzini yo‘qotib qo‘yishi, iqtisodiyoti esa 
raqobatga chidamsiz bo‘lib qolishi hech gap 
emas. 

Jahonda kuzatilayotgan jarayonlar, 
masalan, atmosferaga zararli chiqindilar 
chiqarishni kamaytirish, qayta tiklanadigan 
energiya manbalariga o‘tishga qaratilgan 
harakatlarni ham inobatga olish zarur. 

Bu borada “Uzbekistan GTL” zavodini 
qurish loyihasi ko‘p jihatdan ibratli. Mazkur 
zavod nafaqat mamlakatimizda, balki butun 
mintaqadagi 3,6 milliard kub metr tabiiy 
gazni qayta ishlaydigan eng yirik neft-gaz-
kimyo korxonasi hisoblanadi. Bu yerda 
joriy etilgan zamonaviy GTL texnologiyasi 
asosida noyob mahsulot ishlab chiqariladi. 
Masalan, aviakerosinni olaylik. U sifati 
va tozaligi bo‘yicha boshqa korxonalarda 
ishlab chiqariladiganlarga qaraganda 
ancha yuqori bo‘lib, zamonaviy samolyotlar 
uchun mo‘ljallangan. Dizel yonilg‘isi esa 
eng yuqori — kamida “Yevro-6” standartiga 
javob beradi.

Zavod “yashil” iqtisodiyotga o‘tish 
talablariga mos tushadi. Uning mahsulotlari 
esa eng yuksak xalqaro ekologik talablar va 
me’yorlarga monand. GTL — yoqilg‘isidan 
foydalanganda an’anaviy yonilg‘iga nisbatan 
zararli chiqindilar miqdori 40 foiz kamayadi. 

Ekspert va mutaxassislar ma’lumotlariga 
ko‘ra, GTL texnologiyalari bo‘yicha 
ishlab chiqarilgan mahsulotga talab ortib 

bormoqda. An’anaviy yonilg‘i 
turlarining narxi qimmatlashgani, 
“yash i l ”  ser t i f i ka t la r  esa 
ommalashib borgani sari ushbu 
talab yanada yuqori laydi . 
D e m a k ,  h o z i r d a  i s h l a b 
chiqarilayotgan va istiqbolda 
o‘zlashtirilishi rejalashtirilgan 
“Uzbekistan GTL” mahsulotlari 
yaxshigina raqobat afzalliklariga 
ega.

Mavzuni  davom et t i rar 
ekanmiz, yana bir voqeaga 
e’tiborni qaratamiz. Joriy yilning 
yanvarida Prezident Shavkat 
Mirz iyoyev XXRga davlat 
tashrifi doirasida Shenchjen 
shahrida joylashgan “BYD” 
kompaniyasi bosh qarorgohida 
bo‘ldi hamda kompaniyaning 
texnologik markazini ko‘zdan 
kechirdi. Mazkur kompaniya 
g i b r i d  a v t o m o b i l l a r  v a 
elektromobillar ishlab chiqarish 
bo‘yicha dunyoda yetakchi 
mavqeni egallaydi. Davlatimiz 

rahbari Xitoy kompaniyasi rahbariyati 
bilan birga Jizzax viloyatida bunyod etilishi 
rejalashtirilgan 50 ming dona gibrid va elektr 
avtomobillarini yig‘ishga ixtisoslashtirilgan 
loyihaning tantanali ochilish marosimida 
ishtirok etdi. 

Mazkur loyihani ham strategik nuqtayi 
nazardan baholash maqsadga muvofiq. Tan 
olish kerak, mamlakat avtomobilsozligiga 
ichki ehtiyojni qondirish va eksportga 
mahsulot chiqarish uchun hali ancha 
mehnat qilish zarur. Soha va uning 
mutasaddilari oldiga ulkan vazifa — yiliga 
bir million avtomobil ishlab chiqarish 
rejasi qo‘yilgan. Shu bilan birga, dunyo 
miqyosidagi o‘zgarish, moyilliklarni ham 
inobatga olish zarur. Yetakchi kompaniyalar 
ichki yonish dvigateliga (IYoD) asoslangan 
avtomobillar miqdorini qisqartirishga 
yoki to‘laligicha elektromobillar ishlab 
chiqarishga ommaviy tarzda o‘tishmoqda. 
Qolaversa, ko‘plab mamlakatlarda IYoD 
bilan jihozlangan mashinalarga cheklovlar 
joriy qilinmoqda, elektromobil ishlab 
chiqaruvchilari va egalariga esa imtiyozlar 
berilmoqda.

Prezident aytib o‘tganidek, bizning 
korxonalar elektromobillarni o‘zlashtirishni 
paysalga soladigan bo‘lsa, kelajakda 
raqobatga kirisha olmaydi. Zararli chiqindilar 
miqdorini qisqartirish masalasi dolzarblik 
kasb etib borar ekan, elektromobillar 
ishlab chiqarish istiqbolli yo‘nalish bo‘lib 
qolaveradi. Shunday ekan, gibrid va elektr 
avtomobillar bo‘yicha “BYD” kompaniyasi 
sherikligidagi loyiha “yashil” avtomobillar 
ishlab chiqaruvchi yetakchi kompaniyalar 
bilan hamkorlik borasidagi ilk qadam bo‘ldi. 

“Yashil” energetika borasida ham shunga 
o‘xshash fikrlar bildirish mumkin. Keyingi 
yillarda O‘zbekistonda bu yo‘nalishda ham 
tub burilish yasaldi. Quyosh va shamol 
energiyasi imkoniyatlaridan foydalanish 
haqidagi qarorni o‘ta muhim va istiqbolli 
deyish mumkin. Mazkur yo‘nalishga asos 

— Prezident Shavkat Mirziyoyev 
mamlakatni tashqi dunyo uchun 
ochdi, turli sohalarda keng ko`lamli 
islohotlarni amalga oshirdi, — 
deb hisoblaydi fransiyalik senator 
Andre Rishar. — Ayniqsa, xalqaro 
maydonda saqlanib qolayotgan 
geosiyosiy noaniqlik sharoitida 
O`zbekiston siyosati alohida diqqatga 
sazovor. Toshkent — mustaqil, u 
muvofiqlashtirilgan tashqi siyosat olib 
boradi. Davlat rahbarining bunday 
yondashuvi tufayli Markaziy Osiyoda 
mutlaqo yangicha do`stlik va ishonch 
ruhi shakllandi. Bu O`zbekiston 
Prezidentining diplomatik yutug`idir.

Yuqorida aytib o‘tilgan barcha hayotiy misollar — ulkan bunyodkorlik ishlari, ishlab 
chiqarishda asrlarga tatigulik megaloyihalar, aholi turmush sifatini oshirishga qaratilgan 
chora-tadbirlar bir qarashda turlicha manzara hosil qilayotganday ko‘rinadi. Ammo ularni 
birlashtiruvchi umumiy mahraj borki, bu ham bo‘lsa, xalqimiz azaldan orzu qilgan osuda 
va farovon hayotga erishishda dadil qadamlar tashlanayotgani, yangi O‘zbekiston orzusi 
real haqiqatga aylanayotgani, mamlakatimiz dunyoda o‘z o‘rni, o‘z ovoziga ega bo‘lib 
borayotganida yaqqol aks etadi. 

O‘tkir RAHMAT.

Qo‘shma loyihalarni amalga oshirish 
yuzasidan fikr almashildi

Ma’lumki, O‘zbekiston va Eron 
Islom Respublikasi o‘rtasidagi aloqalar, 
ayniqsa, savdo-iqtisodiy va siyosiy 
muloqotlar izchil rivojlanib bormoqda.

U c h r a s h u v  d a v o m i d a  i k k i 
tomonlama hamkorlikni rivojlantirish, 
xalqaro tuzilmalar doirasida sheriklikni 
kengaytirishning dolzarb masalalari 
muhokama qilindi.

Ol iy  darajadagi ,  shuningdek, 
i k k i  d a v l a t  h u k u m a t l a r i  v a 
p a r l a m e n t l a r i  o ‘ r t a s i d a g i  f a o l 
o‘zaro aloqalar mamlakatlarimiz 
a y o l l a r i  o ‘ r t a s i d a g i  h a m k o r l i k 
u c h u n  m u h i m  p l a t f o r m a 
yaratayotgani alohida qayd etildi.

Ikki tomonlama hamkorlik doirasida 

Xotin-qizlar tashkilotlari o‘rtasida 
aloqalarni yo‘lga qo‘yish zarurati

Nyu-York shahrida amaliy tashrif bilan bo‘lib turgan O‘zbekiston Oliy 
Majlisi Senati Raisi, Xotin-qizlarning jamiyatdagi rolini oshirish, gender 
tenglik va oila masalalari bo‘yicha respublika komissiyasi raisi Tanzila 
Norboyeva Eron Islom Respublikasining Xotin-qizlar va oila masalalari 
bo‘yicha vitse-prezidenti Ensiyo Xazaliy bilan uchrashdi.

Oliy Majlis Senati Raisi, Xotin-qizlarning jamiyatdagi rolini oshirish, 
gender tenglik va oila masalalari bo‘yicha respublika komissiyasi raisi 
Tanzila Norboyeva Nyu-York shahrida “BMT-Ayollar” tuzilmasi direktori 
Sima Sami Baxus bilan uchrashdi.

Unda O‘zbekiston va “BMT-
Ayollar” tuzilmasi o‘rtasida aloqalarni 
mustahkamlash, xususan, ushbu 
tashki lo tn ing mamlakat imizdagi 
faoliyatini yanada faollashtirish, gender 
tenglikni ta’minlash sohasidagi istiqbolli 
loyihalarni birgalikda amalga oshirish 
kabi masalalar muhokama qilindi.

Keyingi yillarda gender tenglikka 
er ishish, xot in-qiz lar huquq va 
manfaatlarini ta’minlash, ularga 
teng imkoniyatlar yaratish borasida 
O‘zbekistonda tizimli ishlar amalga 
oshir i layotgani, bunda BMTning 
tavsiyalari muhim o‘rin tutayotgani 
alohida ta’kidlab o‘tildi. 

O‘zbekiston Respublikasida gender 
tenglikka erishish strategiyasi “BMT-
Ayollar” tuzilmasining butun dunyoda 
gender tenglikka erishish va ayollarning 
imkoniyatlarini kengaytirish bo‘yicha 
2022 — 2025-yillarga mo‘ljallangan 
strategik rejasiga hamohangligiga 
alohida e’tibor qaratildi.

O‘z navbatida, Sima Sami Baxus 
“BMT-Ayollar” tashkiloti O‘zbekistonni 

S u h b a t  d a v o m i d a 
munosabat larn ing amal iy 
jihatlari, xususan, “Women 

in Pol i t ics” (Siyosatdagi ayol lar) 
dasturini maxsus seminar va loyihalar 
orqali  birgalikda amalga oshir ish 
imkoniyatlarini ko‘rib chiqish taklif 
etildi. Bu borada BAA parlamentidagi 
ayol  deputat lar  soni  hozirda 50 
fo izn i  tashki l  q i lmoqda.  Bundan 
tashqari, Amirlikning 60 ga yaqin 

“BMT-Ayollar” tuzilmasi direktori 
bilan muzokara o‘tkazildi

O‘rganish

JOYLARDA YERLARDAN 
OQILONA 

FOYDALANILYAPTIMI?
Avvalroq xabar berilganidek, hududlarda yer resurslaridan 

oqilona foydalanish, yer hisobini yuritish hamda kadastr xizmatlari 
sifatini yaxshilash bo‘yicha olib borilayotgan ishlar holati Oliy 
Majlis Senatining Agrar va suv xo‘jaligi masalalari qo‘mitasi a’zolari 
tomonidan tahlil qilib kelinmoqda. Xususan, qo‘mita raisi o‘rinbosari 
Risqul Siddiqov boshchiligidagi ishchi guruh tomonidan Jizzax 
viloyatidagi ayni holat chuqur o‘rganilayotir. 

Ishchi  guruh tomonidan yer 
uchastkalarini ochiq elektron tanlovga 
chiqarish, tanlovni tashkil etish, tanlov 
g‘olibini aniqlash va ularning yer 
uchastkasiga bo‘lgan ijara huquqini 
davlat ro‘yxatidan o‘tkazish tizimi joriy 
holati tahlil qilinyapti.

Bundan tashqari, yer hisobini yuritish 
hamda kadastr xizmatlari sifatini 
yaxshilash borasida olib borilayotgan 
ishlar va ajratilgan yer maydonlari 
holati, ularning aholi punktlariga 
yaqinligi va suv ta’minoti, shuningdek, 
auksionda g‘olib bo‘lgan fuqarolarning 
ish bilan bandligi, oiladagi ishsizlar 
soni va ajratilgan maydonlarda ekin 
ekish va mahsulot yetishtirish tizimi 
joriy qilinganligi holati e’tibor markazida 
turibdi. 

Mahsulotlarni yetishtirish uchun 
kooperatsiyalar tashkil qilish, zarur 
urug‘lik, mineral o‘g‘it, kimyoviy vosita 
va yonilg‘i-moylash mahsulotlarini 
yetkazib ber ish qanday yo‘ lga 
qo‘yilgani, “yoshlar daftari”, “ayollar 
daftari”, “temir daftar”ga kiritilgan 

solish va uni rivojlantirish uchun katta 
miqdorda mablag‘ talab etiladi. Shu sababli 
mamlakat rahbariyati “yashil” loyihalarni 
amalga oshirish yo‘l ida yirik xorij iy 
investorlarni jalb etishga alohida e’tibor 
qaratdi. Buning uchun zarur qonunchilik 
bazasi deyarli yangidan yaratildi, xorijiy 
sarmoyadorlarni qiziqtirish uchun ma’lum 
imtiyoz va preferensiyalar berildi.

Nima bo‘lganda ham maqsad xarajatlarni 
oqlashi aniq. Navoiy va Samarqand 
viloyatlarida qurilgan, har birining quvvati 
100 MVtli fotoelektr stansiyalarida o‘tgan 
yili 580 million kilovatt-soat elektr energiyasi 
ishlab chiqarildi. Bu miqdor 240,4 ming 
uy xo‘jaligining yillik iste’molini qoplashga 
yetadi.

Quvvati 500 MVtga teng shamol elektr 
stansiyasining parraklari Navoiy viloyatining 
Tomdi tumani qiyofasini o‘zgartirib yubordi. 
Inshootning 100 megavattli birinchi navbati 
o‘tgan yilning oxirida ishga tushirilgan 
bo‘lib, qisqa vaqt mobaynida 155 ming 
xo‘jalik ehtiyojini qondirishga qodir bo‘lgan 
deyarli 31,2 million kilovatt-soat elektr 
energiyasi ishlab chiqarildi. Shamol elektr 
stansiyasining 200 MVt quvvatga teng 
keyingi navbati joriy yil yakuni bilan 
foydalanishga topshiriladi. 2025-yilda esa 
ShES to‘liq quvvat bilan ishlay boshlaydi. 

Tomdi tumanidagi inshootga balandligi 
97 metrli shamol turbinalar, uzunligi 77 
metrga teng parraklar o‘rnatilayotgan bo‘lsa, 
Buxoro viloyatining Peshku va G‘ijduvon 
tumanlarida barpo etilayotgan ikkita — 
har biri 500 megavattli shamol elektr 
stansiyalariga balandligi 100 metrdan ziyod 
turbinalar, 84 metrli parraklar o‘rnatilmoqda. 

Inshootning shamol hisobiga 400 MVt 
elektr energiyasi ishlab chiqaruvchi birinchi 
quvvati joriy yil yakunida ishga tushirilishi 
mo‘ljallangan. ShES to‘liq quvvatga kirganda 
esa yiliga 3,6 milliard kilovatt-soat elektr 
energiyasi yetkazib beradi. Aytish joizki, 
ushbu hajm hisobiga 1,1 milliard kub 
metr tabiiy gaz iqtisod qilinadi hamda 
atmosfera 1,5 million tonna chiqindilar bilan 
zaharlanishining oldi olinadi.

Keltirib o‘tilgan raqamlar O‘zbekistonning 
“yashil” energetika sohasidagi ulkan va 
istiqbolli dasturining ilk debochasi, xolos. 
Mazkur loyiha xalqaro hamjamiyatning 
ham e’tiborini tortdi. Masalan, ko‘plab 
mamlakat larn ing ommaviy axborot 
vos i ta lar ida jor iy  y i l  bo ‘sag‘as ida 
Samarqand, Jizzax, Surxondaryo, Buxoro 
va Qashqadaryo viloyatlaridagi beshta 
fotoelektr stansiyasi hamda Navoiy 
viloyatidagi quvvati 2 400 megavattga teng 
shamol elektr stansiyasini umumiy tarmoqqa 
ulash tantanali marosimi keng yoritildi. 
Prezident Shavkat Mirziyoyev o‘z so‘zida 
mamlakat aholisi va iqtisodiyotini elektr 
energiyasi bilan barqaror ta’minlash, iqlim 
o‘zgarishi salbiy oqibatlarini yumshatish, 
respublikaning quyosh va shamol energiyasi 
borasidagi ulkan salohiyatidan unumli 
foydalanish, “yashil” energiya hisobidan 
eksportbop mahsulot ishlab chiqarish, 
xorijiy hamkorlar bilan birgalikda quyosh va 
shamol elektr stansiyalari uchun uskunalar 
hamda butlash qismlarini ishlab chiqarish, 

ularni ta’mirlash va qurishga yo‘naltirilgan 
boshqa sohalarni rivojlantirishda “yashil” 
generatsiyaning ahamiyatini e’tirof etdi.

Joriy yilda investorlar hamda Saudiya 
Arabistoni, BAA, Xitoy, Fransiyaning 
jahonga mashhur kompaniyalari bilan 
hamkorlikda quyosh va shamol elektr 
stansiyalarini qurish, energiyani saqlash 
tizimlarini barpo etish bo‘yicha o‘nta loyiha 
ustida ish olib borilmoqda. 2024-yilning 
o‘zida FES quvvatini 2,6 gigavattga, ShES 
quvvatini esa 900 megavattga yetkazish, 
400 megavatt energiya saqlash imkonini 
beruvchi inshootlarni ishga tushirish 
rejalashtirilgan.

Umuman aytadigan bo‘lsak, 2030-yilga 
qadar “yashil” elektrostansiyalar quvvatini 
27 gigavattga olib chiqish mo‘ljallangan. 
Bu esa, o‘z navbatida, elektr energiyasi 
ishlab chiqarishni oshirish barobarida, yiliga 
25 milliard kub metr tabiiy gazni tejash va 

atmosfera 34 million tonna zararli moddalar 
bilan ifloslanishining oldini olishga zamin 
yaratadi.

— O‘zbekiston bosqichma-bosqich 
sirkulyar iqtisodiyotga o‘tishni amalga 
oshirmoqda. Uning asosiy afzalliklari 
shundaki, sirkulyar iqtisodiyotda, avvalo, 
resurslar tejaladi, chiqindilar salmog‘i 
kamayadi, uglevodorod bilan bog‘liqlik 
qisqaradi, aholi farovonligi ortadi, — deb 
yozadi Ispaniyaning “El Mundo Financiero” 
nashri muxbiri. — Shu va boshqa sa’y-
harakatlar O‘zbekistonni “yashil” o‘sish 
borasida Markaziy Osiyoning yetakchisiga 
aylantiradi hamda butun mintaqani “yashil” 
kelajakka tomon yetaklaydi. 

Erishilgan natijalar O‘zbekiston jahonning 
asosiy trendlaridan ortda qolmaslikka 
intilayotganini, zamon talabiga mos ravishda 
harakatlanayotganini isbotlaydi. 

Iqtisodiyot o‘sib 
bormoqda, farovonlik 

ortmoqda
Mamlakatda amalga oshirilayotgan 

keng ko‘lamli islohotlar natijasi o‘laroq 
nisbatan qisqa davrda butun respublika 
miqyosida ulkan o‘zgarishlar ro‘y berdi. 
Yaqin-yaqinga qadar, ta’bir joiz bo‘lsa, hayot 
poytaxt atrofida aylanar edi, hududlarga 
esa qoldiq tamoyili asosida e’tibor berilardi. 
Bugun vaziyat tubdan o‘zgardi. Albatta, 
joylarda hayot darajasi markazga nisbatan 
farqlansa-da, infratuzilma sohasidagi 
shiddatli o‘sish dinamikasidagi zamonaviy 
sanoat korxonalarini qurish, uy-joy hamda 
ijtimoiy obyektlarni barpo qilish borasidagi 
o‘zgarishlar yaqqol sezilmoqda. 

Shahar va tumanlardagi holatdan ko‘proq 
xabardor bo‘lgan mahalliy hokimiyatga 
hududlarni rivojlantirish istiqbollarini 
belgilashda keng imkoniyatlar taqdim 
etilgan. Aholi turmush darajasini oshirishga 
qaratilgan maqsadlarga erishishda, dastur 
va loyihalarni amalga oshirishda ularni 
moliyalashtirish katta ahamiyat kasb etadi. 
Moliyalashtirish masalasi esa hududlarda 
olinayotgan daromadlar miqdori bilan uzviy 
bog‘liq.

Aynan shu bois mazkur j ihatga 
Taraqqiyot strategiyasida alohida e’tibor 
qaratilgan. Ya’ni hududiy iqtisodiyot 
hajmini 1,4-1,6 karra oshirish, iqtisodiyotni 
muvozanatli rivojlantirishni ta’minlash, 
sanoat va tadbirkorlikni jadal rivojlantirish 
kabi aniq vazifalar qo‘yilgan. Respublika 
tumanlari va shaharlari kesimida ishlab 
chiqilgan va besh yilga mo‘ljallangan 
hududiy dasturlar shunga yo‘naltirilgan.

Mazkur dasturlarni amalga oshirish 
masalasi davlatimiz rahbarining doimiy 
e’tiborida bo‘lmoqda. Hududlarga tashriflari 
davomida Prezidentimiz islohotlar natijalari 
bilan tanishish asnosida oddiy odamlarning 
turmush tarzidagi yangilanishlar xususidagi 
fikr-mulohazalariga ham quloq tutadi. 

Har bir tashrif iqtisodiyot tarmoqlarida 
olib borilayotgan islohotlar natijalari aholi 
farovonligiga ko‘rsatayotgan ijobiy ta’sirini 
ham namoyon etadi. 

Misol uchun olib qaraydigan bo‘lsak, 
Andijon viloyati milliy avtomobilsozlikning 
beshigi hisoblanadi. Bugungi kunda 
viloyatda avtomobil ishlab chiqarish 
sohasiga taalluqli 12 ta yirik va 160 dan 
ziyod o‘rta va kichik korxonalar faoliyat 
ko‘rsatmoqda. Ularda yaxshigina daromad 
topayotgan 17 ming ishchi va mutaxassis 
mehnat qiladi. Kooperatsiya asosida ehtiyot 
qismlar yetkazib berishga ixtisoslashtirilgan 
loyihalar kengayishi barobarida, band 
bo‘lganlarning salmog‘i ortib boraveradi.

Keyingi yillarda mamlakatda industrial 
hududlar tashkil etish va rivojlantirishga 
katta e’tibor berilmoqda. Prezident Shavkat 
Mirziyoyev shu yilning fevral oyida Andijon 
viloyatiga qilgan tashrifi davomida Andijon 
tumanida tashkil etilgan “Andijon sanoat 
xabi” korxonasini ko‘zdan kechirdi. Bu 
yerda 195 gektar maydonda mashinasozlik, 
elektrotexnika, qurilish materiallari kabi 

sohalarda o‘ndan ortiq loyihalar amalga 
oshirilgan. Joriy yilda mazkur industrial 
hududda 150 million dollardan ziyod 
o‘ndan ortiq loyihalar ishga tushirilishi 
rejalashtirilgan. Natijada viloyatning sanoat 
salohiyati, xaridorgir mahsulot ishlab 
chiqarish hajmi ortadi, yana ikki mingta ish 
o‘rni yaratiladi. 

Davlatimiz rahbarining tavsiya va 
ko‘rsatmalari asosida hudud iqtisodiyotini 
yanada ravnaq toptirish uchun xorijiy 
i nves t i t s i ya la rn i  keng  ja lb  e t i sh 
mo‘ljallanmoqda. Birgina Xitoy investorlari 
bilan 3 milliard dollarlik shartnomalar 
tuzilgan. Joriy yilda esa yana bir milliard 
dollar miqdoridagi investitsiyalar jalb etish 
mumkin. Shu maqsadda Andijon tumani 
hududidagi 218 gektar maydonda “Ipak yo‘li” 
erkin iqtisodiy zonasi tashkil etilib, xorijiy 
investorlarga soliq va bojxona imtiyozlari 
taqdim qilinadi. Istiqbolli loyihalarni amalga 
oshirish uchun esa zarur infratuzilma 
yaratiladi.

Xitoylik investorlar bilan hamkorlikda 
viloyatda qiymati 1,7 milliard dollarga 
teng bo‘lgan 26 loyiha bajarilmoqda. 
Ushbu loyihalar energetika, elektrotexnika, 
mashinasozlik, tekstil, qurilish mahsulotlari, 
farmatsevtika, qishloq xo‘jaligi, ta’lim va 

infratuzilma kabi soha hamda tarmoqlarni 
qamrab olgan. Ular doirasida kichik 
gidroelektrostansiyalar, uy-joylar va dam 
olish maskanlarini qurish, elektrobuslar va 
akkumulyatorlar, keramik marmar, beton 
panellar, dori vositalari ishlab chiqarish, 
gilos va boshqa mevalar yetishtirish 
rejalashtirilgan. Yangi quvvatlar esa 
yangi ish o‘rinlari demakdir. Aholisi zich 
bo‘lgan Andijon viloyati uchun bu dolzarb 
ahamiyatga ega. O‘zbekiston Prezidenti 
bilan bo‘lgan suhbatda xitoylik investorlar 
mamlakatimizda biznes yuritishga katta 
qiziqish bildirib, buning uchun respublikada 
va mazkur hududda qulay imkoniyatlar 
yaratilganini e’tirof etdi. 

Fevral oxiri — mart boshida Xorazm 
viloyatiga tashrif davomida ham davlatimiz 
rahbari hududlarni rivojlantirish borasidagi 
aniq natijalar bilan tanishdi. 

Islohotlar tufayl i  so‘nggi yi l larda 
mazkur hudud jadal rivojlanmoqda. Ayrim 
ma’lumotlarga ko‘ra, 2017-yilda yalpi 
hududiy mahsulot hajmi 12 trillion so‘mni, 
aholi jon boshiga daromad esa atigi 6,7 
million so‘mni tashkil qilgan bo‘lsa, bugungi 
kunda raqamlar mos ravishda 37 trillion 
va 19 million so‘mga yetkazilgan. Mazkur 
ko‘rsatkichlarga sanoat korxonalarining 
salmog‘ini 20,2 mingdan 31 mingga oshirish, 
sanoat ishlab chiqarishini esa 4,1 trillion 
so‘mdan 18,3 trillion so‘mga yetkazish 

hisobiga erishildi.
Iqtisodiyotning turli tarmoqlarida samarali 

amalga oshirilayotgan ko‘plab loyihalarni 
tilga olish mumkin. Jumladan, “Xiva klaster” 
MCHJ bunga yaqqol misol bo‘la oladi. 
Jamiyat rahbariyati davlatimiz yetakchisi 
tashabbusi bilan taqdim etilgan imtiyoz va 
imkoniyatlardan samarali foydalana olgan. 
O‘tgan yilda klaster salkam 20 ming tonna 
paxta yetishtirdi. E’tiborlisi, 1 545 gektar 
maydonda tomchilatib sug‘orish usuli 
qo‘llanildi. Natijada sug‘orish jarayonida 
qimmatli suv resurslari sezilarli darajada 
tejaldi.

Prezident klasterdagi yakuniy jarayon 
— tekstil korxonasi faoliyati bilan tanishdi. 
Bu yerda zamonaviy uskunalar asosida 
yiliga 7 ming tonna kalava ip, 4 ming tonna 
trikotaj matosi, 10 million tonna tikuv-trikotaj 
mahsulotlari ishlab chiqariladi. Barcha 
mahsulot xalqaro standartlarga javob 
beradi hamda to‘laligicha eksport qilinadi. 
Korxonaning umumiy eksport salohiyati 
yiliga deyarli 15 million dollarga teng.

2018 — 2023-yillar davomida klaster 
tomonidan 105 million dollar qiymatga ega 
loyihalar amalga oshirilib, yiliga 50 million 
dollarga teng eksport imkoniyatlari yaratildi. 
E’tiborlisi, paxtani yetishtirish va chuqur 

qayta ishlash bilangina cheklanib qolmay, 
hamkorlik asosida paxta yog‘i, sovun, 
tuxum, sut mahsulotlari va hatto poyabzal 
ishlab chiqarish yo‘lga qo‘yilgan. 

Klaster tom ma’noda agro ishlab 
chiqarish markaziga aylangan. Prezident 
klasterning istiqboldagi rejalari bilan 
tanishdi. Rejalar esa bisyor. Birinchi 
navba tda ,  bu  pax ta  ye t i sh t i r i sh 
va uni chuqur qayta ishlash asnosida 
qo‘shimcha qiymat yaratish ko‘lamini 
yanada kengayt i r ish bi lan bog‘ l iq. 
Qolaversa, boshqa turdagi qishloq xo‘jaligi 
mahsulotlarini qayta ishlash loyihalari ustida 
dastlabki ish olib borilmoqda. Shuningdek, 
iste’molbop mahsulotlar yetkazib berish, 
kichik yuk tashish avtomobillarini ishlab 
chiqarish loyihalari tuzilmoqda. Ahamiyatlisi, 
aytib o‘tilgan loyihalar evaziga ish o‘rinlari 
hozirgi 10 mingtadan 30 mingtaga 
yetkaziladi. Demak, kelajakda yana 20 ming 
xorazmlikning oilasiga baraka kiradi. 

Bu kabi ijobiy o‘zgarishlardan darak 
beruvchi misollarni barcha hududda ko‘rish 
mumkin. Joylardagi uchrashuvlar davomida 
Prezidentimiz shuni ham ta’kidlaydiki, 
iqtisodiy o‘sish uchun ishga solinmagan 
imkoniyatlar hali juda ko‘p. Shuning uchun 
davlatimiz rahbari barcha 208 ta tuman va 
shaharning “o‘sish nuqtalari”ni aniqlash, 
iqtisodiy rivojlantirish hisobiga aholi 
daromadlarini ko‘paytirishga qaratilgan 
loyihalarni tayyorlash yuzasidan topshiriqlar 
berdi. 

Hindistonda chop etiladigan nufuzli 
“The Economic Times” nashrining e’tirof 
etishicha, hududlarining ijtimoiy-iqtisodiy 
imkoniyatini chuqur tahlil qilish asosida 
ularni yaxlit va parallel ravishda rivojlantirish 
O‘zbekiston iqtisodiy taraqqiyotining muhim 
tamoyili bo‘lib xizmat qiladi. 

— Jahon miqyosida kuzatilayotgan 
iqtisodiy girdoblar davrida O‘zbekiston 
barqaror iqtisodiy o‘sishga erishib 
kelayotgan davlatdir. U asta-sekinlik 
bilan Markaziy Osiyoning investitsiyaviy 
xabiga aylanmoqda, — deya xabar beradi 
nashr. — Mamlakatda amalga oshirilgan 
izchil islohotlar, biznes yuritish uchun 
yaratilgan qulay sharoitlar, jumladan, 
imtiyoz va preferensiyalar, investor 
huquqlarining kafolatlangani mahalliy 
va xorijiy sarmoyadorlar qiziqishini 
oshirmoqda. 

1 yirik kompaniyalari ayollarni 30 foiz 
ish o‘rinlari bilan ta’minlash bo‘yicha 
ixtiyoriy majburiyatlarni olgan.

Suhbat yakunida tomonlar ko‘p qirrali 
hamkorlikni, shu jumladan, gender 
tenglikni ta’minlash sohasida rivojlantirish 
bo‘yicha yakdil fikr bildirdilar. 

Senat Raisi Mona G‘anem Ol Marriyni 
Samarqand shahrida bo‘lib o‘tadigan 
Osiyo xotin-qizlar forumida ishtirok 
etishga taklif qildi. 

xotin-qizlar tashkilotlari o‘rtasida 
aloqalarni yo‘lga qo‘yish, ularning 
ijtimoiy-iqtisodiy, siyosiy-huquqiy va 
madaniy-ma’rifiy hayotdagi ishtirokini 
oshirish, jamiyatdagi ijtimoiy mavqeini 
mustahkamlash borasidagi sa’y-
harakat la rn i  qo ‘shma loy iha lar 
asosida birlashtirish istiqbollari ko‘rib 
chiqildi.

Xususan, ilmiy muassasalar o‘rtasida 
oila va xotin-qizlar muammolarini 
o‘rganish bo‘yicha hamkorlik qilish 
hamda O‘zbekiston va Eronning 
yetakchi oliy ta’lim muassasalarida 
talaba qizlar uchun almashinuv 
dasturlarini ishlab chiqish va amalga 
oshirishga kelishib olindi.

mintaqadagi asosiy hamkor deb 
bilishini, mamlakatdagi keng ko‘lamli 
o‘zgarishlar hamda BRMni amalga 
oshirishda faol hamkorlik qilishga tayyor 
ekanini qayd etdi. Tinchlik va xavfsizlikni 
ta’minlashda xotin-qizlar ishtiroki 
masalalarida Toshkentning muhim 
roli e’tiborga olinib, Markaziy Osiyo 
mamlakatlari yetakchi ayollari muloqoti 
doirasida O‘zbekiston bilan hamkorlikni 
kengaytirishdan manfaatdorlik ekanligi 
bildirildi.

— O‘zbekiston gender tenglikni 
ta ’minlashda er ishgan sezi lar l i 
yutuqlarni hisobga olib, mamlakatingizni 
mintaqa davlatlari orasida gender 
masalalarini ishlab chiqishda muhim 
o‘rin tutishi mumkin bo‘lgan ko‘prik 
sifatida ko‘ramiz, — deya ta’kidladi 
Sima Sami Baxus. 

Suhbat yakunida O‘zbekiston 
va “BMT-Ayollar” tuzilmasi bilan 
amaliy loyihalarni tatbiq etgan holda 
hamkorlikni yanada kuchaytirishga 
kelishib olindi.

“Xalq so‘zi”.

yoshlarga hamda ayollarga yer ajratib 
berish va shu orqali oilaviy daromadini 
oshirish masalalariga ham alohida 
e’tibor qaratilmoqda. 

Xususan, jor iy yi lda Do‘st l ik 
tumanining Manas qishlog‘i hududidagi 
“Javohir ravon yo‘llari” fermer xo‘jaligi 
yer maydonidan aholi yashash joyiga 
uzoq bo‘lmagan, suv ta’minoti, yer 
meliorativ holati yaxshi bo‘lgan 
konturidan 21 nafar ishsiz yoshga 
dehqonchilik qilish uchun ekin maydoni 
ajratilgan.

S e n a t o r l a r  h a m d a  t e g i s h l i 
mutaxassis lar  yerdan samaral i 
foydalanib kelayotgan yoshlar bilan 
uchrashib, fikr-mulohazalar almashdi 
va eksport salohiyatini yaxshilash, oziq-
ovqat xavfsizligini ta’minlash, aholining 
arzon va sifatli mahsulotlarga bo‘lgan 
ehtiyojini qanoatlantirish bo‘yicha zarur 
tavsiyalarni berdi.

Hududlardagi o‘rganish yakunlari 
Senat qo‘mitasi majlisida muhokama 
qilinishi rejalashtirilgan. 

“Xalq so‘zi”.

SAYLOV TIZIMI —  
YOSHLAR NIGOHIDA

Qonunchilik palatasi qo‘mitalarida

Mazkur Konstitutsiyaviy Qonunga ko‘ra, 
bundan buyon Qonunchilik palatasi saylovi 
aralash (majoritar, proporsional) saylov tizimi 

asosida o‘tkaziladi. Unda Qonunchilik palatasining 75 nafar 
deputati majoritar saylov tizimi asosida bir mandatli saylov 
okruglaridan, qolgan 75 nafari proporsional saylov tizimi 
(partiyalar ro‘yxati) asosida siyosiy partiyalarga berilgan 
ovozlar bo‘yicha yagona saylov okrugidan saylanishi 
nazarda tutildi. Shuningdek, siyosiy partiyalar tomonidan 
deputatlikka nomzodlar ko‘rsatilayotganda ayollar 
sonining eng kam miqdorini nomzodlar umumiy sonining 
o‘ttiz foizidan qirq foiziga oshirishni nazarda tutuvchi 
o‘zgartirishlar kiritildi.

Shu bilan bir qatorda, saylov komissiyalarining 
faoliyatini takomillashtirishga qaratilgan o‘zgarishlar joriy 
etildi. Jumladan, Markaziy saylov komissiyasi to‘qqiz 
nafar a’zodan iborat tarkibda saylanishi, Markaziy saylov 
komissiyasining Raisi besh yillik muddatga saylanishi, 
ayni bir shaxs surunkasiga ikki muddatdan ortiq saylanishi 
mumkin emasligi qat’iy belgilandi. Qolaversa, og‘ir yoki 
o‘ta og‘ir jinoyatlar sodir etganlik uchun sudlanganlik holati 
tugallanmagan yoxud olib tashlanmagan fuqarolarning 
viloyat, tuman, shahar, okrug va uchastka saylov 
komissiyasi a’zoligiga tayinlanishini taqiqlash nazarda 
tutildi. 

Seminar ishtirokchilari saylov mamlakatning siyosiy-
ijtimoiy hayotidagi eng muhim siyosiy jarayon ekanini, 
unda aholi, ayniqsa, yoshlarning faol ishtiroki mamlakat 
kelajak taraqqiyotini belgilovchi yuksak mezon sanalishini 
qayd etdilar. Shu bois ham saylovga puxta tayyorgarlik 
ko‘rish jarayonida yoshlarning milliy saylov qonunchiligi 
va xalqaro saylov standartlari bo‘yicha bilim hamda amaliy 
ko‘nikmalarini oshirishga alohida e’tibor qaratiladi. 

Tadbirda birinchi bor saylovda ishtirok etadigan 
yoshlarga huquqiy tushuntirishlar berish, ushbu siyosiy 
jarayonda ko‘ngillilar bilan ishlashning huquqiy asoslari va 
zamonaviy uslublarni tashkil etish hamda saylovni samarali 
o‘tkazish bilan bog‘liq masalalar atroflicha muhokama 
qilindi. 

Seminar yakunida yoshlar tomonidan berilgan 
savollarga atroflicha javob qaytarildi. 

RAQAMLASHTIRISH —  
TEJAMKORLIK KAFOLATI

SOG‘LOM RAQOBATNING 
MUHIM OMILI

Har bir mamlakat taraqqiyotida uning ta’lim tizimi, xususan, oliy ta’lim alohida 
o‘rin tutadi. Yurtimizda ham oliy ta’limni rivojlantirish, unga yangi innovatsion 
texnologiyalarni joriy qilish, kadrlar raqobatbardoshligini oshirishga alohida e’tibor 
berilmoqda. Keyingi yillarda xorijiy universitetlar filiallari soni ortyapti, nodavlat 
oliy ta’lim muassasalari ochilyapti, olis hududlarda ham universitet filiallari tashkil 
etilayotir. 

22-mart — Butunjahon suv resurslari kuni oldidan Oliy Majlis Qonunchilik palatasidagi 
O‘zbekiston Ekologik partiyasi fraksiyasi hamda Ekologiya va atrof-muhitni muhofaza 
qilish masalalari qo‘mitasi tomonidan “Suv resurslari va ulardan foydalanishdagi ustuvor 
vazifalar” mavzuida davra suhbati o‘tkazildi. 

Oliy Majlis Qonunchilik palatasining Fan, 
ta’lim, madaniyat va sport masalalari qo‘mitasi 
tomonidan “Davlat oliy ta’lim tashkilotlarining 
akademik mustaqilligini ta’minlashning qonunchilik 
asoslari” mavzuida o‘tkazilgan seminarda shu 
xususda so‘z bordi. 

Qayd e t i lgan idek ,  yang i  tahr i rdag i 
Konstitutsiyamizda oliy ta’lim tashkilotlari qonunga 
muvofiq akademik erkinlik, o‘zini o‘zi boshqarish, 
tadqiqotlar o‘tkazish va o‘qitish erkinligi huquqiga 
ega ekanligi mustahkamlab qo‘yildi. Oliy ta’lim 
tizimining xalqaro standartlar asosida faoliyat 
yuritishi — uni ma’muriy boshqarishdan tortib to 
o‘quv-uslubiy va ilmiy tadqiqot jarayonini tashkil 
etishda akademik erkinlikka ega bo‘lishini taqozo 
qiladi. 

OTMning akademik mustaqilligini ta’minlash 
ta’lim sifatining o‘sishi, ilmiy tadqiqot ishlarining 

E’TIROFLAR VA E’TIROZLAR
Oliy Majlis Qonunchilik palatasining Sanoat, qurilish va savdo 

masalalari qo‘mitasi, O‘zbekiston Liberal-demokratik partiyasi hamda 
“Adolat” sotsial-demokratik partiyasi fraksiyalari hamkorligida 
kengaytirilgan yig‘ilish o‘tkazildi. Unda Qurilish va uy-joy kommunal 
xo‘jaligi vazirligining “Kommunal sohada, xususan, aholini ichimlik suvi 
va issiq suv bilan ta’minlashda amalga oshirilayotgan ishlar, sohadagi 
mavjud muammolar va ularni bartaraf etish bo‘yicha olib borilayotgan 
ishlarning holati to‘g‘risida”gi axboroti eshitildi.

Mazkur masala bugungi kunda 
dolzarb bo‘lib, davlatimiz rahbarining 
doimiy e’tiborida. Xususan, uy-joy, 
qurilish, kommunal xo‘jaligi, transport 
va ekologiya sohalarida 2024-yilda 
amalga oshir i l ishi lozim bo‘lgan 
ustuvor vazifalar yuzasidan o‘tkazilgan 
videoselektor yig‘ilishida ham ichimlik 
suvi sifati standartlarini yangilab, barcha 
inshootlarda joriy etish, nasoslarni 
modernizatsiya qilib, suv yetkazib berish 
tannarxini kamaytirish vazifasi qo‘yildi.

Axborotda ta’kidlanganidek, bugungi 
kunda respublikamizdagi mavjud 
uylarning 25 171 tasi markazlashgan 

va individual issiqlik energiyasi bilan 
ta’minlangan, qolgan 16 759 tasi 
loyihasiz yoki qo‘lbola usulda isitib 
kelinmoqda. Hududlardagi 475 ta 
qozonxona yordamida 14 360 ta ko‘p 
qavatli uy va 2 898 ta ijtimoiy soha 
obyektiga issiqlik energiyasi yetkazib 
berilyapti. 

Muhokama davomida deputatlar 
sohada amalga oshirilayotgan ishlarni 
e’tirof etish bilan birga, joriy yilda amalga 
oshirilishi lozim bo‘lgan ustuvor vazifalar 
bilan qiziqdi. 

Vazirlik axborotiga ko‘ra, bu yilda 
14 ta qozonxona, 771  ta isitish qozoni 

va 704  kilometr issiqlik tarmoqlarida 
qurish va rekonstruksiya ishlari amalga 
oshiriladi. Yopiq issiqlik ta’minoti tizimini 
tashkil etish uchun 896 ta individual 
issiqlik punkti o‘rnatiladi. Natijada 63 
mingga yaqin xonadonlardan iborat 1 
292 ta ko‘p qavatli uy va 120 ta ijtimoiy 
soha obyekti issiqlik energiyasi bilan 
ta’minlanadi.

Shuningdek, investitsiya dasturlari 
doirasida issiqlik ta’minoti tizimini 
rivojlantirish yo‘nalishi bo‘yicha 9 ta 
obyektda 29  ta isitish qozoni va 79 
kilometr issiqlik tarmoqlarida qurish va 
rekonstruksiya ishlarini amalga oshirish 
rejalashtirilgan.

Munozaralar davomida deputatlar 
tomonidan aholini toza va sifatli ichimlik 
suvi bilan ta’minlash hamda oqova suv 
xizmatlarini yaxshilash bo‘yicha olib 
borilayotgan ishlar holati qay darajada 
ekaniga oid savollar o‘rtaga tashlandi. 

Qayd etilganidek, Prezidentimizning 

2022-yil 24-maydagi tegishli qarori 
i j r os in i  t a ’m in lash  maqsad ida 
respublikaning markazlashgan ichimlik 
suvi bi lan ta’minlanadigan aholi 
darajasini 77,2 foizga va oqova suv 
chiqarish xizmati bilan ta’minlanadigan 
aholi darajasini 19,2 foizga yetkazish 
uchun muayyan ish lar  amalga 
oshirilgan. 

Shun ingdek ,  dav la t  i j t imo iy 
b u y u r t m a s i  a s o s i d a  A n d i j o n , 
Namangan va Farg‘ona viloyatlaridagi 
6 ta olis qishloqni ichimlik suvi bilan 
ta’minlash uchun bir qator chora-
tadbirlar ro‘yobga chiqarilgan. Natijada 
3  727 ta xonadonda istiqomat qiluvchi 
20 mingdan ziyod aholi ilk bor ichimlik 
suvi bilan ta’minlangan.

Eshituvda issiqlik ta’minoti tizimi 
“ochiq tizim”li bo‘lgani tufayli ko‘p qavatli 
uylarning yerto‘la qismida issiq suvni 
to‘kish (sliv) yoki oqova tarmog‘iga 
oqizish holat lar i  kuzat i layotgani 

natijasida aholi xonadonlariga issiq 
suv ta’minoti belgilangan me’yorlarda 
yetkazib berilmayotgani deputatlarning 
jiddiy e’tirozlariga sabab bo‘ldi. 

Munozaralar davomida zamonaviy 
energiya tejamkor isitish qozonlarini 
o‘rnatish, issiqlik tarmoqlarini polimer 
izolyatsiyali quvurlarga almashtirish 
orqali issiqlikni saqlash xususiyatini 98 
foizga yetkazish, ekspluatatsiya davrini 
30 yilgacha uzaytirish va avariya sodir 
bo‘lgan hududlarni avtomatik ravishda 
aniqlashga erishish bo‘yicha qator taklif 
va tavsiyalar berildi. 

Shuningdek, hududlarda aholi 
xonadonlarini toza ichimlik suvi va issiq 
suv bilan ta’minlashga oid ishlarning asl 
holatini muntazam o‘rganib borish, sohada 
mavjud muammolarni hal etish choralarini 
ko‘rish hamda ichimlik suvi va issiq suv 
ta’minoti tizimini bosqichma-bosqich 
yaxshilash borasida manzilli dasturlarni 
ishlab chiqish lozimligi qayd etildi.

Eshituv yakunida kun tartibidagi 
masala yuzasidan tegishli qaror qabul 
qilindi.

REKLAMA

“O‘ZBEKISTON 
POCHTASI”

aksiyadorlik jamiyati

yangi tariflarni 
amalga 

kiritmoqda

Pochta 
xizmatlaridan 
foydalaning!

O‘zbekiston Respublikasi Iqtisodiyot 

va moliya vazirligining kelishuviga 

asosan  

2024-yil 1-apreldan boshlab universal 

pochta xizmatlariga belgilangan 

tariflar amalga kiritilmoqda. 

20 grammgacha bo‘lgan pochta 

jo‘natmalarini O‘zbekiston Respublikasi  

hududida jo‘natish uchun quyidagi tariflar 

o‘rnatilgan:

  oddiy xat-xabar — 3 100 so‘m;

  oddiy banderol — 3 100 so‘m;

  oddiy mayda paket (100 
grammgacha) 	 — 3 700 so‘m.

Universal pochta xizmatlariga 
belgilangan tariflarning to‘liq ro‘yxati 

barcha pochta aloqasi korxona va 
bo‘limlarida hamda 

www.uz.post 
saytida mavjud. 

“TASVIRIY OYINA”: 
FAOLIYAT  
SARHISOBI

Seminar

Mo‘ynoq tumanida O‘zbekiston Respublikasi “Tasviriy 
oyina” ijodiy uyushmasi tomonidan 2023-yilda amalga 
oshirilgan ishlar tahlili va uyushmaning 2024-yilgi 
faoliyatiga bag‘ishlangan ko‘rgazmali seminar bo‘lib 
o‘tdi.

Ko‘klamning ilk oyi ham yarimlab qolgan 
bo‘l ishiga qaramay, yurtimizning ko‘pgina 
hududlarida “laylak qor” yog‘ib o‘tdi. Dala-dasht 
oppoq libos kiydi. Ob-havoning bunday injiqligi 
chorvadorlar, dehqonlar uchun ba’zi muammolarni 
ham tug‘dirayotgani tabiiy. Ayniqsa, ziroatchilik 
ortidan daromad topadigan insonlar zudlik bilan 
ekin-tikinni, mevali daraxtlarni sovuq urishidan 
asrash choralarini ko‘rishi kerak.

Aslida, xalqimiz — dono, sinchi xalq. Ob-
havoning turqu avzoyini, turli jonzotlarning xatti-
harakatini doim sinchkov kuzatadi, muayyan 
tahlillar asosida ertangi kunning ob-havosini, hatto 
yilning qanday kelishini taxmin qiladi. Masalan, 
qantar og‘gach, ya’ni to‘qqizinchi fevraldan 
quyoshning nurlarida taft seziladi. Iliq nasimdan, 

YAXSHI KELSA HUT...
Bahorning 

tabiati qiziq. 
Quyosh charaqlab 

turgan onda birdan shamol 
turadiyu atrofni qora bulut 

ko‘lankasi egallab oladi. So‘ng 
yomg‘ir yog‘adi, u hatto qorga 

aylanadi. Xuddi shu kecha-
kunduzdagidek...

Onajonim, tabiat

Tadbirda “Tasviriy oyina” 
ijodiy uyushmasi Boshqaruv 
kengashi a’zolari, uyushmaning 
Qoraqalpog‘iston Respublikasi, 
Toshkent shahar, viloyatlar 
hamda tuman va shahar 
bo‘limlari rahbarlari, jamoat 
tashki lot lar i  va ommaviy 
axborot vositalari vakillari 
qatnashdi.

K o ‘ r g a z m a l i  s e m i n a r 
i s h t i r o k c h i l a r i  d a s t l a b 
Mo‘ynoq tumanida amalga 
oshiri lgan bunyodkorliklar 
va tashqi targ‘ibot vositalari 
orqali bezash ishlari bilan 
tanishdi. Hakim ota ziyoratgohi 
majmuasi, Ajiniyoz Qo‘siboy 
o‘g‘li maqbarasini ziyorat qilib, 
Mo‘ynoq tumanidagi “kemalar 
qabristoni”ga tashrif buyurdi.

Shundan so‘ng, Mo‘ynoq 
t u m a n i d a g i  M a d a n i y a t 
saroyida seminar tashkil etildi. 
Unda uyushma o‘tgan yilgi 
faoliyatida O‘zbekistonda yuz 
berayotgan ijtimoiy-siyosiy, 
iqtisodiy, ma’naviy-ma’rifiy 
sohalardagi islohotlar jarayonini 
keng ommaga ta’sirchan 
va joz ibador  shak l la rda 
yetkazish, xalqning chinakam 
bunyodkorlik ishlarini, odamlar 
ongida, ruhiyatida, qiyofasida 
ro‘y berayotgan o‘zgarishlarni 
tasvir iy namoyon etishda 
muayyan yutuqlarni qo‘lga 
kiritgani alohida ta’kidlandi.

Tadbirda kelgusi vazifalar 
belgilab olindi. Joriy yilda 
“ O ‘ z b e k i s t o n  —  2 0 3 0 ” 
strategiyasini “Yoshlar va 
biznesni qo‘llab-quvvatlash 
yili”da amalga oshirishga oid 
davlat dasturidan kelib chiqib 
bajariladigan tadbirlar rejasi 
ma’qullandi.

S e m i n a r  d o i r a s i d a 
j o r i y  y i l g a  b a g ‘ i s h l a b 
tayyor langan “Yoshlar — 
yangi O‘zbekiston va uchinchi 
Renessans bunyodkorlari” 
nomli tavsiyalar qo‘llanmasi 
taqdimoti o‘tkazildi.

—  U s h b u  s e m i n a r 
bahona Mo‘ynoq tumanida 
key ing i  y i l l a rda  ama lga 
osh i r i lgan keng ko ‘ laml i 
bunyodkorl ik ishlari  bi lan 
tan ish i sh  imkon iga  ega 
bo‘ldik, — deydi “Tasviriy 
oy ina”  i jod iy  uyushmas i 
Jizzax viloyati bo‘limi rahbari 
O y b e k  B e g i m q u l o v.  — 
Qoraqalpog‘istonning eng 
chekka tumanida aholi uchun 
yarati layotgan qulayliklar, 
zamonaviy shart-sharoitlar 
havas qilarli darajada. 

Tadbir yakunida “Tasviriy 
oyina” ijodiy uyushmasining bir 
guruh xodimlariga faxriy yorliq 
va esdalik sovg‘alar topshirildi.

G‘ayrat OTAJONOV
(“Xalq so‘zi”).

tuproqda haroratning ko‘tarilishidan borliqda ajib bir 
jonlanish, hayvonot va nabotot olamida uyg‘onish 
ro‘y bera boshlaydi. Bu qahraton qishning chekinib, 
ko‘klamga yo‘l bo‘shatayotganini bildiradi. Shu bois 
“Qantar og‘sa, qor turmas”, deydi odamlar.

Biroq xalqimiz birinchi martdan ayamajuz 
kirishini ham yaxshi biladi. Havo harorati keskin 
sovib, aksar hollarda qor bo‘ronlari avjga minishini 
chamalaydi, shunga yarasha tadorik ham ko‘radi. 
Uyida olovni o‘chirmaydi, dalasiga, tomorqasiga 
hozir bo‘lib turadi. El bu ayozli, qirovli kunlarni 
alohida tavoze bilan “aziz momo” deya atashi ham 
shundan. U bilan hazillashib bo‘lmaydi. Chunki aziz 
momo uch oylik butun qishga qarab aytadimishki, 
“To‘qson, bir kunimcha yo‘qsan!” 

Bilguvchi bobo-momolarimiz yana ta’kidlaydi:

Aziz momo olti kun,
Qaltirasa — qatti kun.
Sakransa — sakkiz kun,
To‘qransa — to‘qqiz kun,
O‘qransa — o‘n kun...
Demak, shu kunlarda yurtimizda kuzatilayotgan 

sovuq harorat tasodifiy, favqulodda holat emas, 
balki bahorning dastlabki oyida aksar yillarda 
azaldan ro‘y berib kelayotgan tabiat hodisasi. 
Bundan ba’zi kishilarning, jumladan, dehqonu 
chorvadorlarning hadik-xavotirga tushib, odatiy 
rejalaridan chekinishi, kundalik ish tartibini 
o‘zgartirishi yaramaydi. Bunday vaziyatda 
xalqimizning qadimiy urf-odat va an’analarini, 
aytimlarini, qadriyatlarini yaxshi bilgan, ulardan 
tegishli xulosalar chiqarib yashaydigan, ishlaydigan 

insonlar yutadi, chunki ular har qanday sharoitga 
doim tayyor turadi. 

Tabiatda hech narsa behikmat bo‘lmas. Bugungi 
yog‘ingarchiliklar ertamizning qut-barakasi, 
to‘kinchiligimiz manbai. Yil davomida suv mo‘l-ko‘l 
bo‘lsa, ekinzorlar qaqrab-qaqshab qolmaydi. O‘t-
o‘lanning zo‘ridan chorva mollari ham huzur ko‘radi. 
Axir ajdodlarimiz bilib aytishgan: “Yaxshi kelsa hut 
— kadi-kadi sut...” 

Demoqchimizki ,  bu yi lg i  21-fevraldan 
boshlangan hut oyi yaxshi kelganini ayni kunlardagi 
qoru yomg‘irlar ham ko‘rsatib turibdi. 

Dilshod KARIMOV
(“Xalq so‘zi”).

Yunus BO‘RIYEV olgan suratlar.

rivojlanishi, ta’lim — fan — ishlab chiqarish 
integratsiyasi, xalqaro ilmiy tadqiqot aloqalarining 
kuchayishi, sog‘lom raqobat muhiti yaratilishiga 
katta imkoniyat ochadi. 

Seminarda ma’ lum qi l in ishicha, ayni 
kunlarda davlat oliy ta’lim tashkilotlarining 
akademik mustaqilligini ta’minlash masalasiga 
oid qonunchi l ikni  takomil lasht i r ish quyi 
palataning Fan, ta’lim, madaniyat va sport 
masalalar i  qo‘mitasi  tomonidan chuqur 
tahlil qilinmoqda. Ushbu jarayonda yuzaga 
kelayotgan muammolar atroflicha va chuqur 
o‘rganilib, ularga huquqiy yechim topish 
maqsadida qonunchilik hujjatlariga zarur 
o‘zgartirish va qo‘shimchalar kiritish borasida 
asoslangan takliflar ko‘rib chiqilyapti.

Akademik mustaqillik berilgan oliy ta’lim 
muassasalari o‘quv rejalari, o‘quv dasturlari, 

malaka talablarini kasbiy standartlar asosida 
tasdiqlash, ta’ l im ol ish shaklini hamda 
bakalavriat ta’lim yo‘nalishlari va magistratura 
mutaxassisliklari uchun o‘qish davomiyligi 
muddatlarini belgilash, doktoranturada to‘lov-
shartnoma asosida o‘qish qiymatini belgilash, 
budjetdan tashqari mablag‘lar hisobidan grant 
ajratish orqali doktoranturaga tanlov asosida 
kvotaga qo‘shimcha ravishda qabul qilish, 
doktorant va mustaqil izlanuvchilarga ilmiy 
rahbarlik qilish tartibini tasdiqlash kabi bir qator 
vakolatlarga ega.

Tahlillarga ko‘ra, bunday vakolatlar “Ta’lim 
to‘g‘risida”gi Qonunda aks etmagan. Ishtirokchilar 
tomonidan oliy ta’lim tashkilotlarining akademik 
va moliyaviy mustaqilligiga oid normalarni “Ta’lim 
to‘g‘risida”gi Qonunga kiritish taklif etildi.

Shu bilan birga, ta’lim tashkilotlarini xalqaro 
akkreditatsiyadan o‘tkazishning huquqiy 
asoslar ini  yarat ish, ma’muriy is lohot lar 
doirasida ijro etuvchi hokimiyat organlari 
tizimida bo‘lgan o‘zgarishlarni hisobga olgan 
holda ta’lim tizimini boshqarish organlari 
vakolatlarini qayta ko‘rib chiqish masalalari 
muhokama qilindi. 

Seminarda oliy ta’lim muassasalarining 
akademik mustaqilligini ta’minlashning huquqiy 
asoslarini yanada takomillashtirish bo‘yicha taklif 
va tavsiyalar ishlab chiqildi. 

Davra suhbatida ta’kidlanganidek, o‘tgan 
yilda respublika bo‘yicha jami 413,1 ming 
gektar maydonda tomchilatib, yomg‘irlatib 
sug‘orish, diskret va boshqa turdagi suv tejovchi 
texnologiyalar joriy qilingan. Shuningdek, 222,7 
ming gektar ekin maydonlari lazer uskunasi 
yordamida tekislanib, suv tejovchi texnologiyalar 
joriy qilingan maydonlarning umumiy ko‘rsatkichi 
1,3 mln. gektarga yetkazilgan.

I s h t i r o k c h i l a r n i n g  q a y d  e t i s h i c h a , 
mamlakatimiz hududida shakllanadigan suv 
resurslari transchegaraviy daryolarga bog‘liqligi, 
iqlim o‘zgarishi, suvga bo‘lgan ehtiyojning 
ortishi suv tanqisligi kelib chiqishining oldini 

olish borasida kechiktirib bo‘lmaydigan choralar 
ko‘rishni taqozo etmoqda. Xususan, so‘nggi 15 
yilda yog‘ingarchilik 25 foizga qisqargani, yozda 
o‘ta issiq kunlar davomiyligi ortgani oldimizda hali 
katta sinovlar borligidan dalolatdir. 

Shu bilan birga, ekin maydonlarining asosiy 
qismida hanuzgacha eskicha uslubdagi sug‘orish 
tizimi tatbiq etilayotgani hamda suvni tejaydigan 
texnologiyalarni qo‘llash bo‘yicha ishlar yetarli 
darajada tashkil etilmagani natijasida asosiy 
manbalardan olinadigan suvning 35 — 40 foizi 
sug‘orish tarmoqlarida yo‘qolmoqda. Fermer 
xo‘jaliklarining sug‘orish tarmoqlari asosiy qismi 
tuproq o‘zanli bo‘lib, ularda suvning filtratsiya 

hisobiga yo‘qolish salmog‘i yuqoriligicha qolyapti.
Davra suhbatida suvdan oqilona foydalanish 

yuzasidan qizg‘in fikr-mulohazalar bildirildi. 
Shu asosda mutasaddi vazirlik va idoralarga 
suv havzalari va yer osti suv zaxiralarini 
muhofaza qilish bo‘yicha talablarni kuchaytirish, 
transchegaraviy suv resurslaridan mintaqaning 
barcha davlatlari manfaatlarini inobatga olgan 
holda foydalanish, suvning hisobini ochiq-oshkora 
yuritish tizimini joriy etish, suv xo‘jaligi obyektlarini 
raqamlashtirish, nasos stansiyalarini davlat-
xususiy sheriklik asosida modernizatsiya qilish 
hamda muqobil energiyaga o‘tkazish yuzasidan 
taklif va tavsiyalar berildi.

Yakunda deputatlar tomonidan sohaga oid 
qonunlarni takomillashtirish, ularning joylardagi 
ijrosini nazorat-tahlil faoliyati tartibida o‘rganish 
bo‘yicha vazifalar belgilab olindi. 


